
MPO NA NINI MOLIMO

MOSANTO EPESAMAKI?

 Bomoni, Ndeko Neville andimaka likambo ya kotiéla
maboko.
Namoni ete nazali na mwa mituna. Sikoyo, nakoyanola na

yango lobi na mpokwa, mpo nazali na ntango ya koyekola yango
te, na mpokwa oyo, mpo na bino, ntango mosusu ezali likoló
na Liteya ya mpokwa eleki. Sikoyo, soki moto moko azali na
motuna na ntina na Liteya, átia yango awa, na mpokwa moko,
mpe nakoki kozua yango nampokwa oyo ekolanda.
2 Sikoyo, lobi na mpokwa, nakolinga komona, to kútu, kozala
na mwa batei, soki ekoki kosalema; soki te, mwa mibali to basi
ya mpiko, oyo tokoki kobenga na ntango ya bosenga, oyo na
likambo ya…

Lobi na mpokwa, nsima na Liteya, tokobanda kotiela bato
maboko,mpe,mpo naMolimoMosanto. Na nsima, ekozala na…
Bokozua litomba ya kotikala awa soki bolingi, na ntango nyonso
ya baféti, soki ekozua ntango molai bongo mpo na kokufa. Na
bongo—bongo, soki te, soki bolingi kozonga na ndako na bino
moko, boye, tokosepela, soki okokende na esika oyo bo…Soki
boyebi mpenza esika ya kokende te…

Tozali na mposa ya mwa batei, ba-numeró na bango, soki
bazali bapaya; ba-numeró na bango, bisika bazofanda, esika oyo
tokoki kozua bango na mbala moko; mpe tokotinda moko na
ndako moko, moko na ndako mosusu, mpe mosusu na ndako
mosusu, mpo báyebisa bino ndenge bokoki kosala, bino baoyo
bokoluka lipamboli monene oyo tozali kolobela, libatisi ya
Molimo Mosanto.
3 Lobi na mpokwa, tozalaki kolobela “oyo Yango ezalaki.”
Molimo Mosanto ezalaki nini? Mpe tomonaki ete Ezali pene na
nyonso oyo Nzambe alakaki biso. Ah-ha. Na kati na Yango,
tomonaki oyo Lingomba na Nzambe ekosengela na yango.
Tomonaki ete Ezali elembo, Mobondisi, bopemi, esengo, ná
kimia, mpe lisekwa. Mpe nyonso oyo Nzambe alakaki na
Lingomba na Ye, ezali na kati yaMolimoMosanto.
4 Mpe sikoyo, na mpokwa oyo, tolingi koteya likoló na, to
koloba likoló na, kolakisa likoló na…Nazali na nkasa soki
misato to minei oyo nakomaki awa, to Makomi, mpo na Yango,
na kati na yango…Lobi na mpokwa, natikaki Concordance na
ngai ya Cruden awa, mpe nazuaki yango te. Nasengelaki kaka
koyekola na ndenge nyonso nakokaki kosala, lelo, elongo ná
Makomi. Sikoyo, mpe lobi…Na mpokwa oyo tokolakisa likoló

na: Ntina Nini Nzambe Atindaki Molimo Mosanto? Ntina na
Yango nini? Soki Ezali eloko ya nkembo ndenge wana, na bongo
mpo na nini Nzambe atindaki Yango?
5 Na bongo, lobi na mpokwa, tolingi kolobela: Ezali nde
mpo na Yo? mpe Ndenge Nini Kozua Yango? mpe Ndenge Nini
Okoyeba Ntango Ozui Yango?

Na bongo, nsima na biso kosilisa na yango, elongo ná
Makomi, kolimbola yango na nzela naMakomi, kosalelaMakomi
mpo namakambo nyonso, na nsima, baoyo bazali kolukaMolimo
Mosanto bakoya na liboso. Na bongo, nazali na elikia ete
kolamuka esili kobanda, kobanda wana, mpo na kokoba elongo
ná Molimo Mosanto.
6 Sikoyo, lokola lobi na mpokwa bato mingi bakoki kotikala
ntango molai na biteni ya ndako, na kati ya ndakonzambe,
namoni, soki tokoki kozua batei ebele mpenza ná baoyo babíkélá
likambo ya kokamba bato na kozua Molimo Mosanto, kopesa
bango mpiko, kokende na ndako elongo ná—ná mwasi ná mobali
na ye, to—to elongo ná moto moko oyo azali koluka Molimo
Mosanto, oyo alakisamimalamu na eloko nini kosala.

Soki okoki kopesa numeró na yo ya telephone to adresse
epai ya mokengeli, na mpokwa oyo to lobi na mpokwa. Pesa
yango epai ya Ndeko Neville, na bongo ekosenga te ete tókutana
lisusu na liyangani. Pesa kaka numeró na yo ya telephone, esika
oyo tokoki kozua yo. Na bongo, lobá: “Nakozala wana, mpe
soki to…bolingi kotia ngai na ndako moko.” Soki ezali mwa—
mwasi oyo azali ye moko, na bongo tokoki kotinda mwasi moko,
bomoni, epai ya mwasi oyo. Na bongo, soki ezali na ndako oyo
ezali namobali námwasi na ye, ee, tokoki kotindamoteimoko.

Mpe tokosepela ete bósunga elongo na likambo yango, mpo
nayebi ete bozali, bino nyonso, kosepela na likambo oyo, oyo nde
ezali na motuya koleka. Mpe bómikanisela: “Ye oyo abikisi elimo
moko na libunga, azipi ebele na masumu.” Bomoni? Mpe Mwasi
na libala ya Klisto azali na nzala mpe mposa. Azali na mpasi ya
kobota, mpo na kobota bana na Nzambe.
7 Mpe sikoyo, na mpokwa oyo, liboso ete tótánga Makomi,
tógumba mitó mwa moke mpo na libondeli. Mpe liboso ete
tóbondela, wana bogumbi mitó, ozali na bosenga? Tombola
maboko mpe lobá: “E Nzambe, natomboli mpenza maboko
na ngai. Nazali na bosenga. Nabondeli ete Ósunga ngai, E
Nkolo.”Nzambe ápambolamoko namoko na bino. Azali komona
maboko na bino. Banje basili kozua bosenga na bango.
8 Mpe, Tata na Likoló, toyei sikoyo, tobelemi lisusu epai na Yo
na libondeli. Mpo, na ntembe te, libondeli esili kopesama kati
na bana na Nzambe na mpokwa oyo, na mwa esika oyo, mpe
banzembo esili koyembama, mpe tosili kotombola mitema na
biso na esengo ebele na masanzoli ya Nzambe.

9 Dawidi alobaki ete akoya na eyanganelo ya basantu mpe
kotalisa bosenga na ye. Mpe na mpokwa oyo, maboko mingi
etombwami. Ntango mosusu, ekoki kozala, nakoki koloba, eteni
ntuku mwambe na baoyo bafandi kati na ndako oyo na mpokwa
oyo batomboli maboko mpo na bosenga. Elakisi, Nkolo, ete
tokoki kosala eloko moko te kozanga Yo. Tosengeli kozala na
Yo, mokolo na mokolo. Yo nde Bomoi na biso, esengo na biso,
bokólóngónó na biso, makasi oyo esimbaka biso, eyékemelo na
biso, ebundeli na biso, nguba na biso liboso namongúna.

Mpe tokokaki kobunda etumba ya bomoi oyo te, kozanga Yo.
Ekokoka kosalema ata moke te mpo na biso kosala yango, mpe
tosengeli kotalela Yo na mobimba. Mpo, toyebi ete tozali koleka
na mboka moko ya molili mpe ya nsomo. Na ngámbo nyonso,
mongúna azingi biso, atieli bisomitámbompeminyámá. Banzela
na biso mike, Nkolo, etondi na mitámbo ya mongúna, mpo na
kokweisa biso.
10 Biso mpe toyebi ete, na nsuka ya nzela, tosengeli koleka na
lobwakú wana, ya molai mpe molili, oyo babengi liwa. E Nkolo,
nani akosimba biso na loboko, na ntango wana? Tolingi koyeba
Yo sikoyo, Nkolo. Tolingi koyeba ete Osimbi biso na loboko,
mpe biso tosimbi loboko na Yo, mpo tózala na assurance oyo
efandisi lóngo, na lolenge ete ntango tokokóma na ngonga ya
nsuka monene oyo, na bomoi na biso, oyo ekokótisa na ekuke oyo
babengi kufa, ete tókoka koloba, elongo ná mosanto ya kala oyo:
“Nayebi Ye na nguya ya lisekwa na Ye, mpe nayebi ete ntango
Akobenga, nakobima longwa na bakúfi.”
11 Sikoyo, Tata Nzambe, tokobondela ete Ópambola babosenga
na bisompe koyangana na biso. PambolaMaloba na Yo.Mpe soki
nasengeli koloba likambo moko oyo ekeseni na Liloba na Yo to
na mokano na Yo, Ozali na nguya, kino lelo, ya kokanga ngai
monoko, ndenge Osalaki na libulu ya bankosi, ntango Daniele
azalaki kuna. Mpe tobondeli, Nkolo, ete Ófungola matoi mpe
mitema na mpokwa oyo, mpo, mpe Ókela kati na bango nzala
mpe mposa. Tika ete báyoka mpenza mposa makasi na lolenge
ete bákoka kolala mpongi to kopema te, esika moko te, kino
ntango Mobondisi akoya.
12 Tondimi ete tozali kobika na mikolo ya nsuka, na elilingi ya
Boyei na Ye. Mpe kuna nde epai Mateya oyo ezali kotalisama,
Nkolo. Ezali mpo bato básala keba, bákamata likebisi. Mpe, na
mpokwa oyo, tika ete tólongola loposo na biso ya makasi, sika-
sikoyo, tótia yango pembeni ya kiti, tóloba: “Nkolo Nzambe,
nabelemi mpo na koyamba Yo. Tika ete Molimo na Yo ésopana
na nzela na ngai. Pesa ngai lolenge mpe sala ete nálongobana
na mokano na Yo. Nakopesa motema na ngai, makasi na ngai,
nyonso na ngai, mpo na ntina na Yo.”
13 Yoka biso, Nkolo. Tozali awa te mpo bámona biso, na
mpokwa oyo ya mbula. Tozali awa te kaka mpo tozangi esika

mosusu ya kokende. Tozali awa na ntina bobele moko ya lokumu
ya búle mpe mosanto na mitema na biso, yango ezali, kobelema
pene na Yo, koyebaká ete Olakaki ete soki tobelemi pene na
Yo, Yo mpe okobelema pene na biso. Mpe yango nde ntina oyo
tozali awa. Moto oyo akokota na nzala, akobima na nzala te.
“Esengo na baoyo bazali na nzala mpe mposa ya boyengebene,”
ndenge Yesu alobaki, “mpo bakotondisama.” Mpe soki tosengi
lipa, tokozua libanga te. Tozali na assurance wana. Mpe soki
tosengi mbisi, tokozua nyoka te. Kasi, Nzambe Tata na biso
akoleisa biso Mána ya Likoló, Liloba na Ye mpe Molimo na
Ye, oyo etatolaka na ntina na Ye. Yanólá na mabondeli na biso,
Nkolo, mpe na bosenga na biso, wana tozali kaka kotalela Yo.
Tobondeli na Nkombo na Yesu Klisto. Amen.
14 Sikoyo, bino baoyo bozali kokoma Makomi oyo, soki
bokolinga kozua lisusu elongo na ngai na Santu Yoane, mokapo
ya 14. Tolingi kobanda na mokapo ya 14 ya Santu Yoane.
Tóbanda pene na molongo ya 14, Santu Yoane 14:14, mpe
tótánga eteni moke ya Likomi oyo. Sikoyo, na oyo nde bokomona
makambomingi oyo nalingi kolobela nampokwa oyo.
15 Bómikanisela, bino baoyo bozali na ba-Biblia oyo ezali na
nkomá ya motane, ekomami na motane, oyo ezali. Ezali Maloba
oyo Yesu Ye moko alobaki, boye tokoki kondimisama ete ekozala
kaka ndenge Alobaki yango. “Likoló mpe nsé ekoleka, kasi
Liloba na Ye ekokweya ata moke te.”

Sikoyo tokotánga kobanda na molongo ya 14 ya mokapo
ya 14.

Soko bokolomba likambo nini na nkombo na ngai, ngai
nakosala yango.
Oyo elaka epambolami mpenza!
Soko bolingi ngai, bókotosa malako na ngai.
Mpe ngai nakobondela Tata, mpe akopesa bino

Mosungi mosusu, ete áfanda na bino mpo na libela;
Ye Molimo na solo; oyo bamokili bayebi koyamba ye

te, zambi bazali komona ye te,…
Sikoyo, bino baoyo bokotánga Biblia ya Greki, bokomona

yango awa, te…Komona, kuna, elingi koloba “kososola.” “Mpo
mokili ezali kososola Ye te.” Ezali mpenza ya solo. Bótika
nátánga yango lisusu sikoyo.

Ye Molimo ya solo; oyo…solo; oyo bamokili bayebi
koyamba ye te, zambi bazali komona ye te, mpe bazali
koyeba ye te: kasi bino nde bozali koyeba ye; (Nani?
Mobondisi.)mpo ete afandi elongo ná bino sikoyo (eleko
sikoyo),…afandi elongo ná bino, mpe akozala kati na
bino.
Yango ezali nini? Mobondisi yangomoko.

Nakotika bino bitike te: ngai…
Moto nyonso ayebi ete “ngai” ezali likitana bomei.
…ngai nakoya epai na bino.
Nsima na ntango moke, bamokili bakomona ngai

lisusu te; kasi bino boko…kasi bino bozali komona
ngai:mpo ete ngai nazali na bomoi, bino mpe bokozala
na bomoi.
Na mokolo yango bino bokoyeba ete ngai nazali kati

na Tata na ngai, mpe bino kati na ngai, mpe ngai kati
na bino.
Esika wana nde ekozala katikati ya likanisi na ngai, kasi

tokokoba lisusu kotánga. Tika nátánga yangompe sikoyo, lisusu.
Na mokolo yango (mokolo monene, mokolo ya

kosambisama), namokolo yango, bino bokoyeba ete ngai
nazali kati na Tata, mpe bino kati na ngai, mpe ngai kati
na bino.
Ye oyo azali na motindo na ngai, mpe azali kotosa

yango, ye wana nde azali kolinga ngai: mpe ye oyo
azali kolinga ngai, akolingama na Tata na ngai, mpe
nakolinga ye, mpe nakomimonisa epai na ye.
Yuda, ye Mokeliota te, alobaki na ye: Nkolo, ndenge

nini okomimonisa epai na biso, nde epai ya bamokili te?
Ezali kosmos, “molóngó ya mokili.” Soki bozali na nkomá

ya pembeni, bokomona yango. Oyo ya ngai ezali “g,” mpe kuna,
elobi: “kosmos, to lolenge ya mokili.” Elingi koloba mangomba,
mpe nyonso wana, bomoni.

…ndenge nini okomimonisa epai na biso, mpe epai
na bango te? Ndenge nini Okosala yango?
Yesu azongisaki monoko mpe alobaki: Soko moto nani

akolingaka ngai, akotosa maloba na ngai: (amen) mpe
Tata na ngai akolinga ye, mpe tokoya epai na ye, mpe
tokosala efandelo na biso epai na ye.
Ye oyo akolingaka ngai te, akotosaka maloba na ngai

te:…
Akoki kotosa maloba ya lingomba; kasi bótosa nde Maloba

oyo ya Ye, bomoni.
…mpemaloba oyo bozali koyoka ezali ya ngai te, kasi

ya Tata oyo atindi ngai.
Makambo oyo, nasololi na bino, ntango ezali ngai

koumela na bino.
Kasi Mobondisi, ye Molimo Mosanto, oyo Tata

akotinda na nkombo na ngai, ye akolakisa bino
makambo nyonso, mpe akokanisela bino makambo

nyonso oyo (elingi koloba, Maloba na Ye) masili ngai
koloba na bino.

Bongo, ntina nini Nzambe atindaki Molimo Mosanto? Tika
ete Ábakisa mapamboli na Ye na Liloba na Ye.
16 Yesu alobaki, ete: “Na mokolo yango bokoyeba ete Ngai
nazali kati na Tata, mpe Tata azali kati na Ngai; mpe bino
bozali…Ngai nazali kati na bino, mpe bino kati na Ngai.”
Sikoyo, soki tolingaki koloba boye…
17 Sikoyo, bómikanisela, oyo ekotiama na bande.

Moto na mombongo moko ya Moklisto, kuna na Louisville,
abengaki ngai, kala mingi te. Alobaki: “Ezali nsoni, Billy, ete
Mateya oyo, lokola olobaki lobi na mpokwa, ekómelaka bato
nkóto ntuku minei te, awa, na esika ya bato nkama moko
na ntuku mitano, to nkama mibale, nkama misato na mwa
tabernacle na yo.”
18 Nalobaki: “Mesie, na sanza motoba kobanda sikoyo, soki
Yesu aumeli, mokili mobimba ekoyoka oyo.” Bomoni?

Ba-bande yango ekendeke na mokili mobimba, bomoni,
bipai nyonso. Mpe, yango wana, tozali koteya malakisi awa,
sikoyo, kaka oyo tondimaka ete ezali Solo, mpe likambo oyo
tomoni eteNzambe atatoli yangompo na biso ete ezali Solo.
19 Sikoyo, mokano, mokano ya Nzambe ezalaki nini—ezalaki
nini, na kotindáká Molimo Mosanto? Sikoyo, nakokoma yango,
Yoane 14, kobanda na molongo ya 14, mpe kotánga mokapo
mobimba, lokola mobokó. Mokano ya Nzambe, tomoni yango
awa, na kotindáká Molimo Mosanto, ezalaki mokano moko, ete
Nzambe Ye moko ákoka kofanda kati na Lingomba na Ye mpe
kokóbamiango na Ye na nzela na Lingomba.

Mpo, Nzambe azalaki kati na Klisto, kokóbákámiango na Ye
na nzela na Klisto; longwa na Klisto, kino na kati ya Lingomba,
kokóbákámosala na Ye na nzela na Lingomba.
20 Sikoyo, toyebi oyo Molimo Mosanto ezali. Tomonaki, lobi na
mpokwa, ete Ezali Nzambe.

Sikoyo, ntango tokanisaka na ntina naNzambe, Tata, ndenge
Yesu alobaki awa, Tata na Ye; Nzambe, Mwana, lokola Yesu;
Nzambe, MolimoMosanto, ndenge tobengaka Yango lelo, sikoyo,
yango elingi koloba te ete ezali na ba-Nzambe misato, ya
kokesana. Elingi koloba ete ezali Nzambe moko, na misala
misato.

Tika tóloba yango boye. Nyonso oyo Nzambe azaláki,
Asopaki yango kati na Klisto, mpo Abimisaki nyonso oyo ezalaki
kati na Ye moko mpe Asopaki Yango kati na Klisto. “Mpe Klisto
azalaki litondi ya Bonzambe kati na nzoto.” Nyonso oyo Jehovah
azaláki, Asopaki yango kati na Klisto.

Mpe nyonso oyo Klisto azalaki, Asopaki Yango kati na
Lingomba; kati na moto moko te, kasi kati na Nzoto mobimba.
Kuna nde esika tosanganaka na bomoko, tozalaka na Nguya.
Nyonso oyo Nzambe azaláká, ezalaki kati na Klisto; mpe nyonso
oyo Klisto azalaki, ezali kati na bino.

“Mpo Nzambe akómaki nzoto, mpe afandaki elongo ná
biso.” Timote ya Liboso 3:16, soki bozali kokoma yango: “Na
ntembe te, libombami ya bonzambe ezali monene: mpo Nzambe
amonisamaki polele kati na nzoto, mpe tosimbaki Ye. Nzambe,
Jehovah, akómaki nzoto, mpe atambolaki na mokili, mpe
tomonaki Ye na miso na biso.”
21 Boyebi, kaka na mokapo yango moko, ya Yoane 14, Filipe
alobaki: “Nkolo, monisa biso Tata, mpe yango ekokoka mpo
na biso.”
22 Yesu alobaki: “Nazali elongo ná bino ntango molai, Filipe,
mpe oyebi Ngai te? Ntango omoni Ngai, osili komona Tata. Mpo
na nini yo olobi na Ngai: ‘Monisa biso Tata’?” Nzambe akómaki
mosuni.
23 Sikoyo yango oyo. Tata azaláki Nzambe likoló na bino,
tolobaka bongo. Tolobaka bongo uta na Adama. Nzambe, Tata,
azaláki likoló na Mose ná bana ya Yisraele, na kati ya Likonzi
na Móto. Na nsima, Nzambe elongo ná biso, kati na Klisto;
atambolaki elongo ná biso, asololaki elongo ná biso, aliaki
elongo ná biso, alalaki elongo ná biso. Nzambe likoló na biso;
Nzambe elongo ná biso; mpe sikoyoNzambe kati na biso. Nyonso
Nzambe azaláki, ekotaki kati na Klisto; nyonso Klisto azalaki,
ekótá kati na Lingomba.

Ezali nini? Nzambe kosaláká kati na yo. Esika nyonso na
mokili mobimba oyo Ye akolinga kobengisa yo, okozala mpenza
wana, kosaláká kati na yo mpo na kokokisa mokano malamu
na Ye. Tosengelaki mpenza kotonda Nzambe mpo na yango!
Nzambe, Molimo Mosanto, atindámi na ntina ete Nzambe ábika
kati na Lingomba na Ye, kosaláká kati na eleko moko na moko,
kokokisáká mokano na Ye ya Bonzambe.
24 Ntango bato batiolaka yo, bazotiola yo te, bazotiola nde Ye
oyo atindaki yo. Boye, Yesu alobaki: “Esengo na bino ntango
bakolobela bino mabe ya ndenge na ndenge, bakokósela bino
makambo, mpo na Nkombo na Ngai. Esengo na bino.” Mpe,
lisusu: “Baoyo nyonso babikaka na bosantu kati na Klisto Yesu
bakonyokolama.”

Mpamba te, ntango Nzambe Amitalisaki kati na Klisto,
bayinaki Ye. Nani ayinaki Ye mabe koleka? Lingomba.
Lingomba eyinaki Ye, mabe koleka. Bayinaki Ye mabe koleka
mo—molángwi masanga. Bayinaki Ye mabe koleka bato mosusu
nyonso. Ezalaki lingomba nde eyinaki Ye. Boye, yango wana,
ntango bomonaka kosmos: “Molóngó ya mokili, mokili eyebaki

Ye te,” elingi koloba “lingomba,” oyo ya maloba, “eyebaki Ye te.
Ayaki epai ya bato na Ye, kasi bato na Ye bayambaki Ye te.”

“Kasi epai na baoyo nyonso bayambaki Ye, Apesaki bango
nguya ya kokóma bana na Nzambe, na baoyo bandimi na
Nkombo na Ye.” Oh, tosengelaki mpenza kolinga Ye mpe
kokumbamela Ye! Ntina ya Nzambe, kozala na mposa ya kokóta
na bondeko!
25 Ndakisa, liboso tótika nkomá yango, tósalela likambo oyo; na
ntango yaLuta, kati namobeko ya lisiko, ntangoNaomi abimáká
namboka, mpo namomekano, ba-ntango yampasi. Akendeki na
mboka ya Bamoaba, oyo bazalaki kaka Baklisto ya nkombo, ya
mwa móto. Mpamba te, Bamoaba bautaki na mwana-mwasi ya
Lota, mpe bazalaki bandimi ya maloba, mpe basanganaki. Na
nsima, mobali na ye akufaki, mpe bana na ye mibale ya mibali
bakufaki. Mpe na nzela ya kozonga na mboka, Naomi…Luta
ná Naomi, na nzela na ye ya kozonga na mboka, ye…Moko na
babokilo na ye, Orpa, alobaki ete akozonga na mboka na ye,
epai ya banzambe na ye, mpe na lingomba na ye, mpe epai ya
libota na ye. Mpe Naomi amekaki kondimisa Luta ete ázonga,
kasi ye alobaki: “Bato na yo bazali bato na ngai. Nzambe na
yo azali Nzambe na ngai. Esika okokufa, ngai mpe nakokufa
wana. Esika okokundama, ngai mpe nakokundama wana. Kasi
nakozonga te.”
26 Na ntango wana nde moto asimbi emononeli. Oyo bato na ye
bazalaki koloba, ezalaki kosala bokeseni moko te: “Okei kuna
mpo ókóma motúntuki to eloko moko boye.” Esalaki bokeseni
moko te epai na Luta. Ntina moko ya Nzambe esengelaki
kokokisama.
27 Mpe kakampenza ndenge ozali na nzala yaMolimoMosanto,
na mpokwa oyo, ezali eloko moko kati na yo, nde ezobenda yo,
mpo ntina moko ya Nzambe esengeli kokokisama na bomoi na
yo, kaka ndenge esalemaki ná Luta.
28 Lisolo yango ezali mpenza kitoko mingi! Nazokoka kotika
yango te, mpo na mwa ngonga. Boyebi mobeko ya lisiko, ete
ntango Boaze…Boyebi lisolo ya Luta, ndenge azalaki kolokota
mbuma na elanga, mpe ndenge azuaki ngolu epai na Boaze.
Mpe liboso ete ábala ye, asengelaki kosikola nyonso oyo Naomi
asíláká kobungisa. Mpe moto moko oyo akokaki kosikola bozui
ebungisámá ya Naomi, na mobeko ya lisiko, ezalaki ndeko
ya pembeni; asengelaki kozala ndeko ya libota liboso ákoka
kosikola. Mpe ye nde azalaki ndeko ya libota na ye ya pembeni
koleka. Mpe asengelaki kotalisa elembo moko na miso ya bato,
libanda na ekuke, to kotatola na miso ya bato, ete asikoli nyonso
oyo Naomi asíláká kobungisa. Mpe Boaze asalaki yango, na
kolongoláká sapato na ye liboso ya bampaka, mpe alobaki: “Soki
moto moko azali awa, oyo azali na eloko moko ya Naomi, ngai,
lelo oyo, nasikoli yango.”

29 Mpe lolengewana ndeNzambe asalaki, atosaki mibeko na Ye
moko. Nzambe akoki te kotosa, kopesa bino mobeko ya kotosa,
bongo Ye átosa mobeko mosusu. Atosaka mibeko na Ye moko.
Na bongo, Nzambe, mpo na kosikola lingomba libungaki, mokili
mobungaki, bikelamu bibungaki; Nzambe, Oyo azangi-suka na
Molimo, mpo na kosikola moto oyo abungaki, Nzambe Ye moko
akómaki ndeko ya libota, Moto, Mwana oyo Akelaki na libumu
ya Maria. Na nsima, Atalisaki elembo moko, to litatoli moko;
libanda na bikuke ya Yelusaleme, Atombolamaki katikáti ya
likoló ná mabelé, mpe akufaki, mpe asikolaki biloko nyonso.
Mpe na kotángáká makila, Abulisaki Lingomba moko mpo Ye
moko Ákoka kobika kati na yango, kozala na bondeko mpe
na boyokani, esika ya boyokani, oyo ebúngáká, longwa elanga
ya Edene, epai oyo Nzambe azalaki kokita mpokwa nyonso, na
ngonga ya losambo.

Bomonaki yango? Nzambe azalaki kokita na mpio ya
mokolo, ntango na kolala ya mói. Ezalaka na eloko moko boye
ntango butu ebandaka koyinda, bato bakómaka kokanisa na
ntina na lingomba mpe na ntina na Nzambe; Baklisto. Ntango
omonimói kolala, okososola etemoi na yompe ezali kolala.
30 Mpe, na mpio ya mpokwa, Azalaki kokita mpo na kosolola
ná bango. Mpe kuna, Abungisaki bondeko yango, mpo lisumu
ezalaki kotikela Ye nzela ya kosala yango te.

Na nsima, Ye akómaki nzoto mpe afandaki elongo ná biso,
mpo Ákoka kozonga lisusu epai ya moto, kobika kati na moto,
mpe kozongisa moto na lolenge ya bondeko ná Ye lisusu, mpo
na kozongisela ye makoki oyo Nzambe apésáká ye. Yango nde
likambo oyo Asalaki.
31 Yango nde ntina ya Molimo Mosanto. Ezali Tata, lisusu,
Nzambe Tata, afandi kati na yo, kokokisáká miango na Ye, mpo
na kosilisa mwango na Ye ya lisiko; kosala na nzela na yo, mpo
na kokómisa yo moninga ya mosala elongo ná Ye; kopesa yo
esika, kopesa yo eteni moko mpo na ndeko na yo ya mobali mpe
ya mwasi, oyo akwéyá mpe abúngá; kopesa yo Molimo na Ye
mpe bolingo na Ye, mpo ókende koluka baoyo babúngá, ndenge
Ye asalaki na elanga ya Edene. “Adama, Adama, ozali wapi?”
Yango nde eloko oyo Molimo Mosanto esalaka epai ya mobali
to mwasi. Ntango Ekótaka na mitema na bango mpe Efandaka
kuna, bakómaka namposampe nzala yamilimo oyo ebúngá.

Yango nde likambo ná mayangani lelo. Ezalaka mpenza
na kosimbama ya Molimo kati na yango te, mpo na kokende
koluka milimo ya babúngi mpe baoyo bazobunda na liwa. Ezali
mingi mpo na kosala nkombo, to lingomba, to kotonga ndako,
to denomination, na esika ya manáka ya kolónga milimo. Ezali
mawa! Tokokaki kowumela na likambo yango.

Nzambe amisopaki Yemoko na kati naKlisto. Solo.



10 LILOBA LILOBAMI

32 Klisto amisopaki Yemoko na kati na Lingomba. Yangowana,
sikoyo bótala malamu: “Na mokolo yango bokoyeba ete Ngai
nazali kati na Tata, mpe bino bozali kati na Ngai, mpe Ngai
nazali kati na bino. Namokolo yango bokoyeba yango.”Mpamba
te, ezali, mobimba na yango ezali mwango moko ya lisiko oyo
ezali kosalema, ete Nzambe azozonga mpo na kobika na kati,
kofanda elongo, kosolola ná bato na Ye, ndenge Azalaki kosala
na ebandeli.

Sikoyo, na bongo, na ntango kaka Ye akokómisa Lingomba
na Ye na lolenge ya koloba, akokómisa Lingomba na Ye na esika
oyo Akoki komisopa Ye moko na kati, kolinga mpe kondimisa,
mpe kozala na boyokani na bondeko, na ntango wana nde Edene
moko ekoya. Akozongisa Lingomba na Ye na esika oyo E—
Etikaki Ye, kozonga na Eden lisusu, kuna nde esika Ekweyaki.
Yango, sikoyo…Kuna nde esika Ebandaki, to kokweya na
Yango ya liboso esalemaki. Kuna nde esika Ekozóngisama, ná
lisiko mpenza ya bopeto nyonso, kozóngisáká bango semba na
esika yango lisusu.
33 Lingomba esili kozala na mokili, esali mwa ntango. Mpe
Lingomba, na bosolo mpenza, nsima na eleko ya Reforme, ya
mibu nkótomoko na nkamamitano ya bileko yamolili…Luther
azalaki reformateur ya liboso oyo ayaki nsima na bantóma
nyonso koleka. Na bongo, ntango Luther ayaki, Nzambe apesaki
mwa Molimo ya moke mpe Asopaki Yango likoló na Lingomba,
na kolóngisama. Na nsima, na mikolo ya Wesley, Asopaki lisusu
mwa moke koleka ya Ye moko, kati na kobulisama. Mpe wana
eleko ezalaki kokóba kokóla, kino na ntango ya nsuka, Nzambe
azali kotondisa Lingomba na Ye. Bótala kaka zinga-zinga na
bino mpe bokoyeba soki ezali Solo, to te.
34 Bótala eleko ya Luther, bino baoyo botángaka histoire,
bótala kolamuka na bango mpe oyo bango basalaki. Bótala
ndenge kolamuka ya Wesley ezalaki monene koleka, ndenge
bazalaki na nguya koleka, kasi bato moke. Bótala malamu na
mikolo ya Pantekote, kolamuka oyo bazalaki na yango na ntango
wana, ezalakimpenzambóngemoko yamonenempenza.
35 Lisusu, Mopaya Na Biso Ya Lomingo, zulunále ya Katoliko,
etatoli ete bato milió na nkóto nkama mitano bakómi ba-
Pantekotiste na mbula moko, baleki mangomba mosusu nyonso
esika moko. Ba-Katoliko balobi ete babongoli kaka bato milió
moko. Na zulunále na bango moko ya Mopaya Ya Lomingo,
zulunále oyo babengaka Mopaya Ya Lomingo, elobi ete ba-
Pantekotiste baleki bango.

Mpe, bómikanisela, baoyo bazali kokóma ba-Pantekotiste
ezali baoyo batondisami naMolimoMosanto. Ná batomoke,mpo
na kobanda, na ngámbo ya nzela ya moke, kuna, ná nze—nzenze
moko ya kala. Mpe basi bazalaki ata na makoki ya kosomba
basoséti milai ya basi te. Bazalaki wana, na ngámbo ya banzela

ya engunduka, kobukáká masangu mpe konikáká yango, mpo
na kosala mápa mpo na bana na bango. Kasi ekómi eloko nini?
Lingomba ya nguya koleka na mokili mobimba lelo, na miso ya
mokili te, kasi na miso ya Nzambe, mpo Azali kotalisa yango
polele na nzela na makambo oyo Azali kosala mpo na bango.
Azali komisopa Ye moko na kati na bango, kosopáká Yango
na kati.
36 Bótala sikoyo likambo oyo esalemaki, Nzambe azali
komisopa Ye moko na kati na bango. Sikoyo Lingomba ekómi na
esika moko, longwa na Luther, Wesley, mpe kolamuka ezokóba
na Pantekote; mpe sikoyo, na eleko oyo tokómi sikoyo, na nzela
naMolimoMosanto yangomoko, Ebakisami nde. Sikoyo, ntango
ba-Luthérien, kala, babikisamaki, bazuaki ndambo ya Molimo
Mosanto. Ntango ba-Metodiste babulisamaki, wana ezalaki
mosala ya Molimo Mosanto. Bomoni, ezalaki eteni ya Molimo
Mosanto. “Bango kozanga biso, bakokoma na kobonga be te,”
elobi Makomi. Bomoni?
37 Sikoyo, Nzambe, lokola Polé ebandi kongenga na mikolo
ya nsuka, Azali kozela biso, eloko moko ya monene kouta na
biso. Mpamba te: “Esika oyo epesamaka mingi, mingi mpe
esengamaka na yango.” Boye, Akosenga biso mingi, koleka oyo
Asengaki na ba-Lutherien to ba-Metodiste, mpo biso tozali
kotambola na Polé ya monene koleka, ná Nguya monene
koleka, ná yamonene koleka…li—litatoli ya monene koleka oyo
bango bazalaki na yango. Sikoyo, tozali na litatoli ya lisekwa
ya monene koleka. Tozali na makambo etelemi ngwi koleka,
endimisami koleka oyo bango bazalaki na yango.
38 Kasi ezali kaka ndenge nalobaki na eteyelo moko ya ba-
Lutherien, kala mingi te.

Balobaki: “Biso tozali na nini?”

Nalobaki: “Moto moko alonaki elanga ya masangu. Mwa
nkasa ya liboso ebimaki, mpe alobaki: ‘Matondi Nkolo mpo na
e—elanga ya masangu!’ Na ndenge ya moke, azalaki na yango,
kasi azalaki na yango kaka na lolenge ya ebandeli. Nsima na
mwa ntango, ekómaki mobímbí.”

Mpe felele moko ebimaki likoló na yango, ezalaki ba-
Metodiste.
39 Soki botali bozalisi malamu, bokomona ndenge Nzambe
asalaka. Sekele moko ezali wana, oyo ezali kotambola ata na
lotomo na ngai. Bomoni? Ete, soki botali bozalisi, bokomona
ndenge esalaka, na eleko nini mpe na ntango nini, bokoki
komona esika bozali kobika. Bótala eleko yangomalamu.
40 Sikoyo, na nsima, ba-Metodiste, bango bazalaki bafelele.
Batalaki na nsima, epai ya ba-Lutherien, balobaki: “Biso tozali
na kobulisama; bino bozali na Yango te.”

Nsima na mwa ntango, longwa na putulú wana, oyo eutaki
epai ya ba-Metodiste, mbuma moko ebimaki, ya…motó ya
masangu. Wana ezalaki Pantekote.

Yango mpenza, kosembolisama, etápe na Yango moko.
Kobulisama, etápe na Yango mosusu. Molimo Mosanto, etápe na
Yangomosusu; Pantekote. Luther,Wesley, Pantekote.
41 Sikoyo Pantekote ezali kosala nini? Nakokanisaka yango,
mpo, na Pantekote, ezongisaki, lokasa ya mobésu te, felele mpe
te, kasi…

Lisangu ekoki te koloba na felele: “Nazali na ntina na yo te.”
To, felele ekoki te koloba na lo—lokasa: “Nazali na ntina na yo
te,” mpo kaka bomoi moko oyo ezalaki kati na lokasa nde esalaki
felele. Kaka bomoi moko oyo ezalaki kati na felele nde esalaki
motó ya lisangu.

Mpe lingomba ya Luther nde esalaki lingomba ya Wesley.
Lingomba yaWesley nde esalaki Pantekote.

Kasi, Pantekote, ezali nini? Ezali bozóngisi ya mbuma ya
lolenge moko oyo ekweyaki na mabelé na ebandeli, mpo na
kozongisa nguya mobimba ya Pantekote, na nzela na libatisi ya
MolimoMosanto, bomoni, na mikolo ya nsuka. Oh, ezali likambo
monene, ya kotala, ya kondimampe ya kotala.
42 Sikoyo na eleko oyo tozali kobika sikoyo kati na yango, eleko
oyo, eleki Pantekote.

Pantekote esili komikotisa na kati ya bibongiseli, mpe ebandi
komekola ebele na makambo oyo etali bibongiseli: “Biso tozali
oyo mpe tozali oyo kuna.” Ezali kaka bozalisi. Nzela mosusu
ezali te. Ezali bozalisi. Bakosala bongo. Ezali mwango, mpo na
bango kosala bongo.

Kasi Lingomba esili kokenda liboso. Ekómi na nguya
monene koleka, mingi koleka. Ezali bozóngisi yamakabo.

Mpe ba-Pantekotistemingi bandimaka na bango te lobiko na
nzoto uta naNzambe, lotomo ya Banje, mpe banguya yaNzambe.
Ba-Pantekotiste mingi, babengaka mamono oyo namonaka, ete
ezali “zabolo.” Bibongiseli mingi elingaka ata kozala na eloko
moko te ya kosala ná Yango, na kati ya Pantekote. Bomoni,
biso tokei mosika na likambo yango. Kaka ndenge ba-Metodiste
babengaki ba-Pantekotiste “libóma” mpo na koloba minoko
na sika. Kaka ndenge ba-Lutherien babéngáká ba-Metodiste
“libóma” mpo na kogánga. Bomoni?

Kasi nyonso wana ezali Molimo Mosanto nde ezali koya, na
lolenge ete Lingomba monene ezali kotonda, pe kotonda meké,
aleluya, na banguya minene ya Nzambe na-Nguya-nyonso. Na
lolenge ete, ekómi na esika oyo misala mpenza oyo Yesu asalaki
ekómi komonana na kati ya Lingomba sikoyo. Tokómi pembeni,
baninga na ngai.

43 Tika nátelema awa, mpo na miniti moko, mpo na kolobela
ntina oyo Nzambe atiaki Molimo Mosanto kati na Lingomba,
kopesa bino etaliseli mosusu, mpo ete bóyeba yango. Kalakala,
na Kondimana naKala, ntangomwa—mwana…

Mobali moko amisalelaki libota. Azuaki mwasi na ye, yango
nde likambo ya liboso.

Na nsima, akómaki moto monene, lokola ebongiseli. Ezalaki
malamu.

Likambo oyo ezalaki kolanda, mwana moko abotamaki na
libota yango. Ezali ntango Molimo Mosanto, bomoni, molimo
mosusu ekotaki, oyo azalaki mwana-mobali. Mwana yango,
azalaki na mokumba mobimba te, azalaki mpe mosangoli ya
libula te, kino ákokisa mobu moko boye te. Mpe asengelaki
kondimisama, liboso. Iyo.

Na nsima, bazalaki na mobeko ya kotiama lokumu ya
mwana. Mpo na bino batei, “kotiama ya mwana,” nde likambo
oyo nazali kolobela sikoyo, bomoni, na nsima nde azalaki
kokóma na esika oyo azalaki kotiama lokumu ya mwana. Yesu
apesaki ndakisa na yango moko ya malamu, na ngomba ya
Mbongwana.
44 Ndenge nalobaki, Nzambe akotikala kobima libanda ya
mibeko na Ye te mpo na kosala likambo.

Soki ozali na libulu ya etóko na ngomba oyo, kopumbwisáká
mai bisika nyonso na likoló, mpe na ngomba mosusu awa, ozali
na elanga oyo ezopela móto, okoki kotelema na ngomba oyo mpe
kobelela: “Oh, mai, tiola kino awa mpo na kobwaka mai na
elanga na ngai! Oh, mai, kende kino na elanga na ngai!” Ekosala
yango ata moke te. Kasi soki olandi mibeko ya gravitation, okoki
komwangisa mai na elanga yango.
45 Ozali na mobeli moko afandi awa, to mosumuki moko afandi
awa, to moto oyo azali na mposa ya kobongisa bomoi na ye,
kasi azokoka kotika masanga te, azokoka kotika makaya te,
azokoka kotika bilúlela te, ná makambo mosusu. Soki okosala
kaka kokokana na mibeko ya Nzambe, kotika Molimo Mosanto
ákota kuna, na ntango wana akozala lisusu komikamba ye moko
te. Ye, ye akotika likambo yango, mpamba te Molimo Mosanto
nde azokonza ye. Kasi osengeli kosala kokokana na mibeko ya
Nzambe, mitindo ya Nzambe.
46 Sikoyo, na Kondimana na Kala, ntango bébé yango
abotamaki, bazalaki kolandela ye, kotala ndenge azalaki
kotambola, ezaleli na ye.

Na bongo tata, lokola akómi moto monene ya mombongo,
ntango mosusu akokisi mibu ntuku minei to ntuku mitano,
azalaki na ntango te ya kotángisa mwana yango, ye moko, boye,
azalaki kozua…Na mikolo wana, bazalaki na biteyelo ya bato
nyonso te, ndenge tozali na yango lelo, Boye, bazalaki kozua oyo



14 LILOBA LILOBAMI

bazalaki kobenga “molakisi na ndako,” to “mobókoli,” molakisi
ya eteyelo. Mpe molakisi ya eteyelo oyo, azalaki oyo ya malamu
koleka oyo ye akokaki komona, mpo álobaka na bosolo mpenza
mpe áyebisaka tata solo na ntina na likambo yango.
47 Na bongo, ntango mwana-mobali oyo azalaki kokokisa mibu
moko boye, tóloba, akóláki. Soki mwana yango azalaki kaka
motomboki, makambo malamu te, azalaki kolandela mosala ya
tata te; nyonso oyo azalaki kokanisa ezalaki kaka kosakana mpe
kobima na basi, to—to komela masanga, to kobeta masano ya
mbongo, to masano ya komisa mpunda mbangu; mwana mobali
yango alingaki kaka kozala mwana, kasi azalaki kotiama ata
moke te na esika ya kosangola nyonso oyo tata na ye azalaki
na yango.

Kasi soki azalaki mwana malamu, mpe azalaki kolandela
mombongo ya tata na ye, mpe atalisaki ete azali mwana oyo
asengeli, na bongo, bazalaki kosala molulu moko. Bazalaki
komema mwana yango na balabala, kolatisa ye nzambala ya
mpembe, mpe bakofandisa ye likoló na ebuteli moko mpo
engumba mobimba ékoka komona ye. Bazalaki kosala féti mpe
kosepela, na bongo tata azalaki kosala molulu ya lokumu ya
mwana. Azalaki kopesa lokumu namwana na yemoko namosala
na ye moko, na nsima, mwana yango azalaki kokokana ná tata
na ye. Na elobeli mosusu, soki ezalaki lelo, nkombo ya mwana
yango, na chèque, ekómaki na motuya kaka ndenge moko ná oyo
ya papa.
48 Sikoyo, bótalamalamu likambo oyoNzambe asalaki. Ntango
Mwana na Ye abotamaki, Atikaki Ye bongo mpo na mibu
ntuku misato, komekáká Ye, kolekisáká Ye na momekano. Na
nsima, Apesaki Ye mibu misato ya komekama makasi. Na
nsima, na nsuka ya komekama makasi yango, ntango Amonaki
ete Mwana na Ye azalaki kolandela mosala ya Tata; Ngomba
ya Mbongwana, Buku ya Luka; Akamataki Petelo, Yakobo ná
Yoane, batatoli misato, mpe bamataki likoló na ngomba, mpe
kuna, Nzambe akokisaki mibeko ya kotiama lokumu ya mwana.
Ye…Batombolaki misompe bamonaki Yesu, mpe bilamba na Ye
ezalaki kongenga, mpembe lokola mikalí-kali. Mpe wana Lipata
moko ezipaki Ye, mpeMongongomoko ebimaki na Lipata yango,
mpe elobaki: “Oyo azali Mwana na Ngai ya bolingo; bóyoka Ye.
Sikoyo, Ngai nakofanda mpe Nakozala na likambo lisusu ya
koloba te. Oyo Ye akoloba, ezali mobekompe Solo.”
49 Sikoyo lingomba esili koleka na biteyelo yango. Abalaki
kuna, eleki ntango molai, mpe akómi denomination, ebongiseli.
Kasi, bótala malamu, Mbotama ebimisaki eloko mosusu. Mpe
sikoyo, ekómi na esika oyo lingomba Pantekotiste, ná Mbotama
ya sika, emekami mpe eleki na mimekano, mpe sikoyo, ekómi
na esika moko…Nzambe asalaka ná Lingomba te, lokola
ebongiseli. Asalaka náLingomba te lokola e—etónga ya bato.



MPO NA NINI MOLIMO MOSANTO EPESAMAKI? 15

Asalaka ná Lingomba lokola moto na moto, moto moko na
moko na Lingomba. Mpe sikoyo, ekomi na ntango moko…Mpe
ezali sekele te; biso nyonso tomoni yango. Ntangomoto atalisi ete
azali namakoki, mpeNzambe alingi ye, Akomema ye esikamoko
mpo azala ná Ye moko. Kuna, liboso na Banje, Akosala likambo
moko mpo na ye. Ye akotombola ye kuna, liboso na Bozali na
Nzambe, akopesa ye makabo, akotondisa ye, mpe Akotinda ye.
Yango nde eleko oyo tozali kobika kati na yango.
50 Molimo Mosanto moko oyo ebikisaki ba-Lutherien, oyo
ebulisaki ba-Metodiste, oyo ebatisaki ba-Pantekotiste, ezali
sikoyo kotia na molongo Boyei ya Nkolo Yesu. Na ntango
wana ekozala mpenza na nguya, Nzoto yango, akokota kati na
Etónga oyo, Lingombamoko, ekobimisa baoyo nyonso batikalaki
longwa na nkunda. Lisekwa ekosalema. Yango nde ntina ya
Molimo Mosanto. Molimo Mosanto ezali nini? “Kozanga biso,
bango bakoki kokóma na kobonga be te.” Babikaki na eleko
moko, na nse na yango. Biso tozali kobika na elekomosusu.

“Ntango mongúna akoya lokola etima, Ngai nako…Molimo
na Nzambe ekotelemisa bendele liboso na yango.” Bomoni?
Tokómi na mokolo moko sikoyo…
51 Na eleko wana, bazalaki na ndambo ya mayele lokola ya lelo
te. Bakokaki kosala bombe atomique to motuka te. Bazalaki na
science mpe nyonso wana te, ndenge tozali na yango sikoyo, kasi,
ná biloko ya kokamwawana; komeka koloba ete moto asalemaki
ye moko, na nzela na putulú mpe nyonso wana, mpe koyekola
yango mpo na komeka kondimisa yango, mpo na kokómisa bato
bazangi kondima.

Kasi sikoyo, wana tozali na bosenga na Yango, Molimo ya
Nzambe etelemisi bendele. Ezali nini? Azali kosopa Molimo na
Ye. Na bongo, baoyo bazali kopema kuna, na kati ya nkunda,
to na nsé ya etumbelo ya Nzambe, ndenge Likomi elobi, bazali
kobelela: “Kino ntango nini, Nkolo? Kino ntango nini? Etikali
ntango boni?” Nzambe azali kozela ngai ná bino. Lingomba ezali
kozela ngai ná bino. Ntango ya kotiama lokumu ya bana, ntango
Nzambe akoki kosopa kati na biso, litondi na Ye, Nguya na
Ye, Lisekwa na Ye, na lolenge ete ntango Lingomba ná Klisto
bakomi mpenza elongo, kino ete Klisto akokóma komonana
polele katikati na biso, mpe kosekwisa bakufi, mpe tokokende
na Konétolama.
52 Sikoyo, tokoloba, tokotalisa nsima na mwa ntango, ete
kaka baoyo batondisami na Molimo Mosanto nde bakokende na
Konétolama. “Mpo bakúfi oyo batikalaki bazongaki na bomoi
te liboso na mibu nkóto.” Ya solo. Kaka bato oyo batondisami
na Molimo Mosanto nde bakendeki kati na Konétolama. Sikoyo,
Nzambe apesaki MolimoMosanto…
53 Nazali na Likomi mosusu awa, na Yoane 14:12. Ezali Likomi
moko oyo eyebanimpenza na bato nyonso awa na tabernacle.

Solo, solo, nalobi na bino, Ye oyo akondimaka ngai…
Sikoyo, bótika te ete liloba oyo “akondimaka” ésala lokola

kopekisa bino. Na lingomba ya ebongiseli, balobaka: “Iyo,
nandimi. Ya solo, nandimi ete Yesu Klisto azali Mwana na
Nzambe.” Zabolo andimaka mpe likambo yango moko. Ya solo
mpenza. Biblia elobi ete andimaka yango.

Kasi Likomi elobi, na Yoane, ete: “Moto moko te akoki
koloba ete Yesu azali Klisto, bobele na nzela na Molimo
Mosanto.” Ozali na, na bosolo mpenza, na nzela na Likomi…
Tika nátelema awa mwa moke, liboso ete násilisa kotánga.
Obongwani naino te kino okozuaMolimoMosanto. Ezali solo.
54 Ozali kondima “kino na.”MolimoMosanto asololi na yo,mpe
otatoli Ye polele namiso ya bato. Zabolompe azalaka na likambo
yango moko. “Nandimi ete Azali Mwana na Nzambe.” Pelamoko
mpe zabolo. Kasi yo ozali kokoba kokende kino epai na Ye.

Ntango, Petelo abengamaki mpe alongisamaki, na
kondimeláká Nkolo Yesu Klisto; mpe na Yoane 17:17, Yesu
abulisaki bango na nzela na Liloba, mpo Liloba ezalaki Solo.
Mpe Ye azalaki Liloba. Yoane 1 elobi: “Na ebandeli Liloba
azalaki, mpe Liloba azalaki mboka ná Nzambe, mpe Liloba
azalaki Nzambe. Mpe Liloba akómaki nzoto, mpe afandaki
katikati na biso.” Ye azalaki Liloba, boye, Abulisaki bango.
Alobaki: “Tata,” Azalaki koloba na Molimo oyo ezalaki kati
na Ye, “Nabulisi bango na nzela na Liloba,” Ye moko, na
nzela na kotieláká bango maboko na Ye. “Liloba na Yo ezali
Solo.” Akelaki Ye kaka na koloba, na libumu ya mwasi moko;
oh, ekokaki kosalema ata moke te mpo na Ye kozala lolenge
mosusu bobele Liloba na Nzambe oyo, mpo na kotalisa Ye polele.
“Nabulisi bango.”
55 Apesaki bango nguya mpo na kotelemela milimo ya mbindo.
Bakendeki. Atiaki bankombo na bango kati na Buku na Bomoi
ya Mwana-mpate. Mpe Atindaki bango kuna libanda, Yoane…
Matai 10, mpe Apesaki bango bokonzi likoló na milimo ya
mbindo; kobengana milimo mabe, kosala misala, mpe bongo na
bongo. Mpe bazongaki, na esengo, balobaki: “Ata milimo mabe
ezali kotosa biso.”

Alobaki: “Bósepela te mpo milimo mabe ezali kotosa bino;
kasi bósepela mpo bankombo na bino ezali kati na Buku.” Mpe
Yudasi azalaki elongo ná bango. Bomoni ndenge akoki kobelema
mpenza pene; koleka na kolongisama, kokóba mpenza kino
na kobulisama. Kasi atalisaki lolenge na ye wapi? Amitalisaki
wapi? Liboso na Pantekote, atalisaki oyo ye azalaki.
56 Bótala malamu, molimo wana ekozala mpenza na lolenge ya
basambeli mpe ya bosantu na ndenge ekoki kozala, kino ékóma
liboso na Molimo Mosanto, mpe na esika wana nde bakolongola
Yango. Yango nde molimo yango (bozomona yango te?) oyo ezali
koya, motemeli na Klisto. Mpe Yesu alobaki: “Milimo yango

ekozala mpenza pene, na mikolo ya nsuka, ekoki kopengwisa
Baponami mpenza, soki ekokaki kosalema.” Kasi, bómikanisela,
kaka Baponami nde bakomona yango.

Nzambe abengaka na nzela na kopona. Yo ozali na esengo
ndenge ozali moko na bango, boye te? Bozali na esengo te, bino
bato oyo awa na mpokwa oyo, koyeba ete eloko moko na mitema
na bino ezali kobenda: “Nazali na mposa ya Molimo Mosanto
yango. Nazali na mposa na Yo, Nkolo, na motema na ngai”? Ezali
mpo Nzambe atiaki nkombo na yo na Buku ya Bomoi yaMwana-
mpate liboso na kozalisama yamokili. Alobaki bongo.

“Moto moko te akoki koya epai na Ngai,” elobaki Yesu, “soki
Tata na Ngai abendi ye liboso te. Mpe baoyo nyonso bakoya
epai na Ngai, Nakopesa bango Bomoi ya Seko.” Bomoi ya Seko
ezali nini? Molimo Mosanto. “Bomoi ya Seko,” bózua liloba
yango mpe bóluka yango na Greki, mpe bakomi: Zoe. Zoe ezali
Molimo Mosanto. “Baoyo nyonso Tata apesi Ngai bakoya epai
na Ngai. Mpe baoyo nyonso bakoya epai na Ngai, Nakopesa
bango Molimo Mosanto, mpe Nakosekwisa bango na mokolo
ya nsuka. Nakosala yango,” Alobaki. Eloko ya kotatabana ezali
kuna te. “Nakosala yango. Baoyo nyonso bakoya; mpe Nakopesa
bango Bomoi ya Seko.” Akosengela kosekwa, mpamba te azali
na Bomoi ya Seko. Asengeli koya. Akoki lisusu kokufa te, ndenge
Nzambe akoki kokufa te.
57 Oh, baninga na ngai balingami na ekólo mobimba oyo mpe
na engumbamoke oyo, soki nakokaki kaka, námongongo na ngai
ya moto, kokotisa na mitema na bino, litomba ya kozua libatisi
ya Molimo Mosanto, elingaki kozala emoniseli ya malamu mingi
koleka nyonso oyo bosílá kozua na bomoi na bino. Komona
likambo oyo…Bosengeli kozua yango.

Bótika náloba yango polele, na ntina na “Obongwani
naino te.”
58 Petelo asilaki kobikisama. Andimelaki Nkolo, alandaki Ye.
Yesu ayebisaki ye nani ye azalaki, asalaki ete álanda Ye. Apesaki
ye nguya likoló na milimo ya mbindo mpe abulisaki ye. Kasi
nsima na nyonso wana, mpe akómaki mokonzi-mopesi nsango ya
etónga; ndenge Bakatoliko bakolinga kobenga yango, “epísikópo
ya lingomba, to pápa,” to soko nini yango ezalaki, mokonzi ya
lingomba; nzokande Yesu alobaki, na butu oyo batekaki Ye:
“Olingaka Ngai, Petelo?”

Mpe alobaki: “Nkolo, Oyebi ete nalingaka Yo.”

Alobaki: “Leisa bampate na Ngai.” Alobaki yango mbala
misato.

Mpe Petelo alobaki: “Oyebi ete nalingaka Yo, nakolanda Yo
kino na—na nsuka, mpe nakolanda Yo kino na liwa,” mpe bongo
na bongo.

59 Alobaki: “Liboso ete soso-mobali álela mbala misato, yo
oko…liboso soso-mobali álela, okosila kowangana Ngai mbala
misato.” Alobaki: “Kasi, Petelo, Nasili kobondela mpo na yo.”
Bóyoka. Esuki wana te. “Nabondeli mpo na yo. Mpe nsima na yo
kobongwana, bongo lendisa bandeko na yo.”

“Nsima na yo kobongwana.” Asilaki koganga. Asilaki ntango
mosusu kobina na Molimo. Ye, asilaki kosala makambo nyonso
ya ndenge na ndenge, kasi azuaki naino Molimo Mosanto te.
“Nsima na yo kobongwana, bongo lendisa bandeko na yo,” ezali
solo, “kokisa mwango na Ye.”
60 Sikoyo tika násilisa kotánga Yoane 14:12. Sikoyo na
mokapo ya 14 mpe na molongo ya 12, Yesu alobaki: “Solo,
solo, Nalobi na bino, ye oyo akondimaka…” Mpe okoki
kondima te…“Akondimaka Ngai.” Okoki kondima mpo na Ye.
Bato boni basosoli yango? bóloba: “Amen.” [Losambo balobi:
“Amen.”—Mok.]
61 Bomikanisela, na Misala 19. Nalingi kokata yango awa te,
kasi nasengeli koloba yango ndenge ezali koyela ngai. Na Misala
mokapo ya 19, ntango motei ya Batiste wana, oyo azalaki moto
ya—ya mibeko mpe asilaki kobongwana, azalaki koteya mpe
komema bato na kobikisama. Mpe bazalaki na esengo monene,
bazalaki kosepela mpe kogánga, kosáláká liyangani. Misala
18, Akila ná Prisile, tolobelaki yango lobi na mpokwa, mpe
bakendeki kotala ye. Bayebaki ete azalaki moto monene, mpe
azalaki koyekola. Mpe azalaki kondimisa na nzela na Biblia ete
Yesu azali Mwana ya Nzambe, ayebaki kaka libatisi ya Yoane.
Ayebaki naino libatisi yaMolimoMosanto te. Boye, alobaki…

Akila ná Prisile, mwasi ná mobali wana, bazalaki bilenge
batongi héma; Polo mpe azalaki motongi héma. Mpe basilaki
kozua Molimo Mosanto na nzela ya malakisi ya Polo. Balobaki:
“Tozali na elenge ndeko moko ya mobali, akoya awa. Ásolola na
biso mwamoke na ntina na yango.”

Mpe ntango Polo apusanaki mpe ayokaki ye koteya, ayebaki
ete azali moto monene, alobaki: “Bosili kozua Molimo Mosanto
uta bino bondimaki?”

Balobaki: “Toyebi te ete e…soki Molimo Mosanto moko
ezalaka.”

Alobaki: “Na bongo, na oyo,” to liloba mpenza ya Greki na
esikawana ezali “na lolenge nini bino bobatisamaki?”

Balobaki: “Tosilaki kobatisama na YoaneMobatisi.”
62 Sikoyo bótala malamu oyo Polo alobaki. Polo alobaki ete:
“Na bosolo Yoane abatisaki mpo na kobóngola motema; mpo na
bolimbisi ya masumu te, kasi mpo na kobóngola motema, koloba
ete yango nde oyo bondimi.”

Soki oyambi Klisto lokola Mobikisi na yo mpenza, ondimi
kino na libatisi ya Molimo Mosanto. Yango ezali libatisi ya

MolimoMosanto te, bandeko na ngai balingami ba-Batiste. Ezali
libunga.

Ndeko moko alobaki na ngai, mokolo mosusu, alobaki:
“Ndeko Branham,” to eleki mwa ntango, mwa basanza, alobaki,
“Ndeko Branham, Abraham andimelaki Nzambe, mpe yango
etangemelaki ye mpo na boyengebene.”

Nalobaki: “Ya solo.”
Alobaki: “Moto akosala lisusu nini libanda na kondima?”

63 Nalobaki: “Yango nde nyonso oyo moto akoki kosala. Yango
nde nyonso oyo akoki kosala lelo, ezali kondimela Nzambe. Kasi
Nzambe apesaki ye elembo ya kokatama ngenga,” tolobelaki
yango lobi na mpokwa, “mpo na kotalisa ete Ayambaki kondima
na ye epai na Ye.” Mpe, lelo, kino Nzambe…

Ondimeli Ye ntango oyambi Ye lokola Mobikisi na yo moko.
Kasi ntango Nzambe apesi yo elembo ya Molimo Mosanto, Atii
yo elembo mpo na esukeli na yo ya Seko. Sikoyo bino ba-Batiste
bozua yango, mpe nakotambola elongo ná bino na oyo etali
kobatelama ya Seko. Iyo misie. Mpamba te: “Bóyokisa Molimo
Mosanto na Nzambe mawa te, na nzela na oyo botiami elembo
kino na mokolo ya lisiko na bino.” Botiami elembo te na nzela
na kondima kino na, kasi botiami elembo na nzela na Molimo
Mosanto. Baefese 4:30: “Bóyokisa Molimo Mosanto ya Nzambe
mawa te, oyo na nzela na yango botiami elembo kino na mokolo
ya lisiko na bino.” Yango nde etiaka elembo, soki ozui ngolu na
miso naNzambe, Atii yo elembo na nzela naMolimoMosanto.

Ezali ndenge wana, mpo Biblia elobi: “Moto moko te
akoki koloba ete Yesu azali Klisto, soki na nzela na Molimo
Mosanto te.”
64 Okoloba: “Nandimi yango mpo mokengeli alobaki bongo.”
Alobi solo, kasi yango etángami te mpo na yo. “Nandimi yango
mpo Liloba elobi bongo.” Ya solo, kasi ezali mpo na yo te, yango
etángami mpo na yo te.

Nzela bobele moko oyo okoki koloba ete Yesu azali Klisto,
ezali ntango Molimo Mosanto ekoti kati na yo mpe etatoli,
mpe emitatoli Yango moko, “Azali Mwana na Nzambe.” Oyo
wana nde nzela bobele moko mpo óyeba lisekwa, ezali ntango
Molimo Mosanto etatoli. “Ntango Ye Molimo Mosanto akoya,
Akotatola na ntina na Ngai, akotalisa bino makambo makoya;
akokanisela bino makambo oyo Nalobaki.” Bokotikálá komona
yango na eteyelo te. Bomoni? Akomema makambo oyo na
makanisi na bino.
65 Sikoyo tolingi kotánga mwa moke lisusu na Likomi oyo,
sikoyo, Santu Yoane 14:12.

Solo, solo, nalobi na bino, ye oyo akondimaka ngai,
misala mizali ngai kosala, akosala yango mpe lokola;
mpe ya minene koleka…

Oyo, ndimbola ya malamu wana ezali “mingi koleka,” soki
bolingi koluka yango.

…akosala yango mingi koleka; mpo nakokende epai
na Tata.

66 Soki Akei epai ya Tata, Molimo Mosanto ekoya. Ezali solo?
Likomimosusu elobaki: “SokiNakei te,Mobondisimpe akoya te.
Kasi soki Nakei, Nakoya lisusu kozala elongo na bino, ata kati
na bino.” Bomoni, ezali Nzambe elongo ná bino. Liboso, likoló na
bino; elongo ná bino, kati na Klisto; kati na bino, kati na Molimo
Mosanto. Ezali Nzambe kati na bino.
67 Sikoyo, “Misala mizali Ngai kosala bokosala yango mpe
lokola,” mosala mosusu te. Kasi Nzambe alingi komema Molimo
Mosanto, na kati na bino, mpo na kokoba mosala moko oyo
Azalaki kosala na kati ya Klisto.

Mosala yango eséngamaki mpenza te na mikolo ya Luther.
Oyo wana ezalaki Lingomba na Nzambe. Ezalaki te…
Esengamakimwamoke koleka namikolo yaWesley.

Mpamba te, “mokili,” Biblia elobi, “ekokóma na bolembu
koleka, mpe na mayele koleka, mpe na nkanza koleka ntango
nyonso.” Tozali…Mokili ezali ntango nyonso kokómana nkanza
koleka…Toyebi yango. Ee, lelo bato bakómi kosala makambo
oyo, eleki mibumokama, bokokaki kokanisa te ete moto akokaki
kokóma na nkanza bongo. “Na nkanza koleka, ntango nyonso,
mpe bato ya nkanza bakosala lisusu na nkanza koleka, ntango
nyonso,” ndenge Likomi elobaki, “mingi koleka.”
68 Boye, Molimo Mosanto azali kosala. Ezalaki kaka mwa
mopepe na Yango ná Luther; mwa kofúla na Yango ná Wesley;
mpe kofúla na Yango ya bozindo koleka ná Pantekote; sikoyo
mopepe ná Molimo ekómi ndenge moko. Azali kosangana,
kofúláká mopepe makasi moko wana, ya Molimo Mosanto,
ndenge Asalaki na eleko wana, ezali kotalisa misala yango moko
oyo Asalaki na eleko wana, ezali kotalisama mpenza lelo, eloko
yango moko.
69 Bótala malamu oyo Yesu alobaki: “Solo, solo, Nalobi na
bino, Mwana akoki kosala likambo moko te, bobele soki Amoni
Tata kosala yango liboso. Oyo Tata asalaka, Alakisaka yango
Mwana. Tata afandi kati na Ngai; Ye moto asalaka misala
yango.” Bomoni?
70 Sikoyo bótala, likambo mosusu yango oyo, oyo nalingi
koloba awa. “Pelamoko,” Yesu alobaki, “pelamoko Tata atindi
Ngai. Pelamoko,” sikoyo bótala malamu, “pelamoko Tata atindi
Ngai, Ngai mpe natindi bino.” “Pelamoko Tata…”Ndenge nini
Tata atindaki Ye? Tata, oyo atindaki Ye, akitaki longwa na Likoló
mpe afandaki kati na Ye.

Akobaki. Alobaki: “Nasalaka ntango nyonso makambo oyo
esepelisaka Tata na Ngai.” Bomoni? Azalaki kosala makambo

oyo Tata azalaki kotalisa Ye mpo na kosala. “Nasalaka eloko
moko te, bobele oyo Tata na Ngai alakisi Ngai yango liboso.”
Nzambe oyo atindaki Ye, Azalaki na kati na Ye. “Mpe pelamoko
Tata atindi Ngai, lolengemoko oyo Tata atindaki Ngai, Ngai mpe
natindi bino.” Ezali nini? Nzambe kati na bino, kokobáká na
(nini?) misala yango moko, ndenge moko.

Yesu alobaki: “Ba…ye oyo akondimaka, ye oyo azali na
Ngai kati na ye, Molimo Mosanto; ye oyo akondimaka, oyo asíli
kobikela lisekwa na Ngai, ayebi ete Nazali kati na ye. Ye oyo
azali kati na Ngai; soki boumeli kati na Ngai, Maloba na Ngai
ekoumela kati na bino.”
71 Sikoyo, okoloba: “Ngai nazali kati na Yesu; kasi nandimaka
mpenza te lobiko na nzoto uta na Nzambe.” Yango etalisi ete
Azali kuna te.
72 “Nandimeli Yesu; nandimi Molimo Mosanto na mokolo oyo,
ndenge bazalaki na Yango na eleko wana te.” Wana elakisi ete
Azali kuna te.
73 Molimo Mosanto akotatola na ntina na Liloba moko na
moko oyo Alobaki. Azali mokosi te. Abangaka moto moko te, to
ebongiseli moko te. Azali na ntina ya kozonga nsima te mpo na
motomoko. Alobaka, na bongoAkangamaka na yango.

Soki bato ya lokumu, ná bato na nungunungu, ná baoyo
batángá, to ndenge babengaka bango, bato ya mbongo mingi,
soki baboyi koyamba Yango, “Nzambe azali na makoki ya
kotelemisela Abraham bana uta na mabanga oyo.” Akozua
babomi-bato, mpe basali-lotoko, mpe makambo mosusu nyonso,
mpe akotelemisa bango. Nzambe akoki kosala yango, mpe
Azali kosala yango. “Nzambe azali na makoki ya kotelemisela
Abraham bana longwa na mabanga oyo.” Moto moko akoyamba
yango, mpo Azali Nzambe.
74 “Soki boumeli kati na Ngai, mpe Maloba na Ngai kati na
bino, bósenga oyo bolingi,” mpo osengi Liloba na Ye, mpe Liloba
na Ye ezali Bomoi. Loba yango. Soki Nzambe alobaki yango, mpe
yo ondimisami ete Alobaki yango, Molimo Mosanto akotatola
ete Liloba yango ezali solo, na bongo, yango mpenza, ndeko.
Loba yango; yango wana. “Loba na ngomba oyo: ‘Longwawana,’
kotia ntembe na motema na yo te, kasi ndima ete oyo olobi
ekokokisama.” Yo nde okoloba te, kasi Tata oyo afandi kati na yo;
Ye nde akoloba. Ezali yo nde ozoloba na ngomba yango te, ezali
Tata oyo azali kati na yo nde azoloba na ngomba yango. Esengeli
kolongwa. “Likoló mobimba mpe mabelé ekoleka,” Alobaki,
“kasi Molimo na Ngai te, to, Liloba na Ngai ekoleka te.” Ya solo
mpenza, Ekoki koleka te. Tata!
75 Sikoyo, “Misala mizali Ngai kosala.” Nzambe azali kati
na Lingomba na Ye, mpo na kokóba Misala na Ye. Wana nde
ntina oyo Atindaki Molimo Mosanto. Sikoyo, Ayebaki yango.
Ye, Ayebaki ete ekozala te, ete ekoki kosalema lolenge wana te,



22 LILOBA LILOBAMI

boye, na nzela mosusu, boye Asengelaki kotinda. Tata atindaki
Mwana, atiaki nyonso oyo ezalaki kati na fon-…Mwana kati
na bino. Mpe misala moko oyo Ye asalaki, misala yango moko
mpenza, sikoyo, oyo Yesu asalaki, bino mpe bokosala yango,
Lingomba.

Bokosepela kosala misala ya Nzambe, boye te? Yesu alobaki:
“Soki bolingi kosala misala ya Nzambe, bóndimela Ngai.”
Ndenge nini bandimelaka Ye? Okoki kosala yango te, kino ózua
Molimo Mosanto nde.
76 Mpamba te, moto moko te akoki koloba ete Azali Mwana
na Nzambe; ozoloba oyo moto mosusu alobaki. “Biblia elobi ete
Azali Mwana na Nzambe; nandimeli Biblia.” Malamu. “Biblia
elobi ete Azali Mwana na Nzambe; nandimeli Biblia. Mokengeli
alobaka ete Azali Mwana ya Nzambe; nandimeli mokengeli.
Mama alobaka ete Azali Mwana na Nzambe; nandimeli mama.
Moninga na ngai alobaka été Azali Mwana na Nzambe;
nandimeli moninga na ngai.”

Kasi nzela bobele moko oyo nakoki koloba ete Azali Mwana
na Nzambe, ezali ntango Molimo Mosanto ayei mpe atatoli na
ntina na Ye moko, na ntango wana nde nayebi ete Azali Mwana
na Nzambe. “Moto moko te akoki koloba ete Yesu azali ‘Klisto,’
soki na nzela naMolimoMosanto te.”Wana!
77 Moto moko te, oyo azali koloba na nzela na Molimo ya
Nzambe alobaki ete Yesu alakelami mabe, to koloba ete Azalaki
eloko moko na mokolo wana mpe eloko mosusu lelo. Wana
ekomisi Ye na bolembumpe na libunga. Temisie.

Azali motindo moko lobi, lelo mpe libela. Molimo nyonso ya
solo ekotatola likambo wana. Malamu.
78 Sikoyo, Alobaki: “Misala mizali Ngai kosala, bino bokosala
yangompe lokola,” Yoane 14:12, sikoyo,misala yangomoko.

“Oh,” balobaka, “lingomba ezali lelo kosala mosala ya
monene koleka.” Na ndenge nini?

Alobaki: “Misala mizali Ngai kosala.”
“Oyo wana,” balobaka, “ee, tozali na ba-misionére na mokili

mobimba, ezali mosala oyo eleki monene.”
79 Kasi Alobaki: “Misala mizali Ngai kosala.” Sikoyo, bósala
yango, bósala yango liboso, bongo bólobela ba-misionére.
80 Lelo, nazalaki koloba, kala mingi te awa, na ntina na
mizilmámoko, alobaki: “Mahomet akúfá.”

“Ya solo, azali na kati ya nkunda, kasi mokolo moko
akosekwa.” Alobaki: “Soki asekwi longwa na nkunda, mokili
mobimba ekoyeba yango na ngonga ntuku mibale na minei.”
Alobaki: “Bino bolobaka ete Yesu asékwá, eleki mibu nkóto
mibale, kasi moko likolo na misato ya bato bayebi yango
naino te.”

Ezali mpo bolobaka na ndenge ya bato ya mayele. Bolobaka
na ndenge ya eteyelo to ya kelasi.

Soki lingomba monene mobimba ya Nzambe oyo, ozui ba-
Katoliko, ba-Protestant, bango nyonso elongo, bazuaki Molimo
Mosanto, mokili oyo elingaki kotelema ngwi na Boklisto; eloko
lokola communisme elingaki kozala te; eloko lokola koswana,
to bongúná, to nkanza, to koyina, elingaki kozala te. Yesu
alingaki kofanda na Ngwende na Ye, mpe biso tolingaki kozala
kotamboláká na kati ya baparadiso ya Nzambe, ná Bomoi ya
Seko, kobika libela-na-libela; tosilá kosekwa na nzoto ya sika,
kotamboláká, konuna ata moke te, suki ya pembe ata moke te,
kobela ata moke te, koyoka nzala ata moke te; kotamboláká kati
na bisengo ya Nkolo, kosololáká ná banyama. Mpe, oh, mokolo
kitoko nini oyo! Kasi biso tosali makambo mosusu nyonso,
libanda na oyo Ye…
81 Alobaki: “Bókende na mokili mobimba mpe bóteya Nsango-
malamu.”Nsango-malamu esalaka nini? “Liloba kaka te, kasi na
Nguya mpe na kotalisama ya Molimo Mosanto.” Kotalisa polele
Liloba na Nzambe, nde ezali Nsango-malamu.
82 Bino bokoki kosala yango te. Sikoyo, Yesu ayebaki yango, ete
Asengelaki kobika kati na Lingomba na Ye.

Yango wana, Ayebaki ete tokosala biteyelo ya mayele
ya bongó. Kasi Yango, bokozuáká Yango te na biteyelo ya
mayele ya bongó. Bakotelemela Yango. Mpamba te, nyonso oyo
bayebi, ezali boyekoli ya moto moko ya mayele, endimeli to
denomination oyo bango balingi ko—kobikela na yango. Na
bongo bako—bakokotisa yo na likambo yango mpe bakokómisa
yo enama ya nzoto yango, mpe, ndeko, bakotángela yo makambo
moko boye, oyo euti na endimeli moko, oyo ekomonana lokola
ete ebongi be. “Lingomba mosanto monene, mama, eleká na
bampasi ya ndenge na ndenge, eleká na bitumba ya ndenge na
ndenge.” Zabolo mpe ndenge moko; babenganaki ye na bisika
nyonso oyo ezalaka, tóloba, kasi azali kaka kokoba ndengemoko.
Iyomisie. Oh, bakomeka kotángela yomakambo oyo.
83 Boye, Yesu ayebaki ete mayele ya bongó ekozala makasi,
kaka ndenge ezalaki na mikolo na Ye, makambo ya kosukola
mbeki ná basani, mpe ya kolata bilamba, oyo ezali na kíngo
ezóngá nsima, mpe makambo nyonso oyo bazalaki kosala,
makambo nyonso oyo ya ndenge na ndenge oyo bakosala.
Ayebaki ete bakosala yango, boye, Alobaki: “Sikoyo, bózela
naino mwa moke. Nakotika bino bitíké te, Nakoya lisusu mpo
na kozala elongo ná bino. Yango wana,” Alobaki, “misala mizali
Ngai kosala, bino mpe bokosala yango.”
84 Ntina ya kotinda Molimo Mosanto ezalaki mpo Nzambe
ákoba, na nzela na etónga moko ya bato, kokóba kotalisa
Nzambe na mokili. Ezali mpenza bongo. Na endimeli te,
na denomination te, kasi na Nguya ya Lisekwa na Ye, na

kokómisáká Liloba na Ye solo; na kozuáká elaka na Ye, mpe
kotelema na ngámbo ya bato moke, mpe kondimela Nzambe;
mpe bótala malamu mapata ya moindo kozonga nsima, mpe
Nguya yaNzambe kokótampe kokonza. Amen. Yango nde oyo Ye
alingi. Yango nde ntina oyo Molimo Mosanto etindamaki. Yango
nde ntina oyo Atindaki Yango. Toyebi oyo Yango ezali sikoyo,
mpe yango nde ntina oyo Atindaki Yango.
85 Yango wana, makila mosusu te ekoki kobulisa bato. Ngai
nakoki kobulisa yo te, yo mpe okoki kobulisa ngai te, mpamba te
biso mibale tobotami na mposa ya nzoto. Kasi Yesu abotamaki
na mposa ya nzoto te, ezali solo, boye, Makila na Ye nde oyo
ebulisaka. Mpe Nzambe akitaki, asalaki nzoto moko, abikaki
kati na yango, asopaki Makila yango mpo na kobulisama oyo,
yango nde elongolaki mpenza kokweyisama na lisumu mpe
nsóni. Na bongo, na nzela na kondima, kondimeláká Yango,
Nzambe akiti semba na kati na nzoto ya moto yango, na nzela na
kobulisama ya Makila yango, akómisi ye Momboto ya Abraham,
na nzela na kondima.
86 Kondima ete Makila wana ekoya, Makila ya peto wana, oyo
ekozala ekamwiseli lokola makila na ye, atambolaki kuna nsima
na “ye kokóma lokola mokúfi mpenza.” Andimelaki Nzambe
mibu ntukumibale namitano, azalaki namibu ntuku nsambo na
mitano, mpe andimaki kino ntango akómmaki namibumokama.
Mpe Sara, ntuku motoba na mitano, mpe andimaki kino ntango
akómaki na mibu ntuku libwa. “Mpe akómaki lokola mokúfi
mpenza.”

Mpe Nzambe alobaki: “Mpo bato bákoka kozanga mpenza
likambo yango te, memá ye awa na likoló ya ngomba mpe pesa
ye lokola mbeka.”
87 Alobaki na basali yango: “Bótikala awa ná mbalata mpunda
mpe bózela. Ngai ná mwana tokokende kobondela kuna,
mpe ngai ná mwana tokozonga.” Oh, akosala likambo yango
ndenge nini?

Abraham alobaki: “Nazuaki ye lokola moko longwa na
bakúfi. Mpe nayebi ete Ye oyo apesaki ngai ye, lokola moko
longwa na bakúfi, azali na makoki ya kosekwisa ye longwa
na bakúfi, soki nabateli Liloba na Ye. Kobatela, ngai nabateli
Liloba na Ye; Azali na makoki ya kosekwisa ye longwa na
bakúfi.”
88 Ezali mpenza-mpenza kolobela Klisto! Tala Ye wana. Mpe
na nzela na cellule ya Makila wana nde Molimo Mosanto ayaki,
oyo Amikangisaki kati na nzoto oyo babengi Yesu. Makila yango
ebulisaki nzela moko, na nzela na kondima, mpo na kobenga
basíkolami, to Baponami naNzambe.Mpe ntango oyambi Yango,
mpe Molimo Mosanto alongoli nkanza nyonso kati na yo, Akoti
nambalamoko,NzambeYemoko,mpo na kosalamokano naYe.

89 Awa na nsé, patron ya nkanza wana ayima-yimaka kaka;
mpe mobange songolo mosusu oyo awa, ezali kosala likamba
songolo; mpe mobange mobali oyo azolobela Yango, kotelemela
Yango. Moto oyo atondi na Molimo Mosanto akotelema mpenza
liboso na likambo yango. Amen.
90 “Mpe basosolaki. Bazalaki bayínga mpe bato batángá te,
kasi basosolaki, ete bazaláki elongo ná Yesu.” Yango nde ntina
oyo Molimo Mosanto eyaki.
91 Mwa molóbi mbisi moko oyo ayebaki kokoma nkombo na ye
te. Kasi atelemaki wana mpe alobaki: “Tóndimela nani, moto to
Nzambe?” Amen. “Tika ete eyébana na bino, tokokóba koteya
na Nkombo na Yesu.” Oh la la, oyo nde mpiko! Ayebaki ete a—
azalaki na Ndako moko kuna. Ya solo. Azalaki moleki nzela mpe
mopaya awa. Azalaki koluka Engumba oyo ekoya.

Mpo na ye, nganganzambe mokosi wana azalaki na ntina
nini? Azalaki na nsé ya bokonzi na Nzambe ya Likoló, oyo
asekwisaki Mwana na Ye, Klisto Yesu, mpe atondisaki ye na
Molimo na Nzambe oyo akelá likoló ná mabelé. Yango mpenza.
Azalaki kobanga ye te. Te misie. Liwa…
92 Ee, ntango bamemaki elenge Etiene kuna, mpe balobaki:
“Longola maloba olobaki!”

Alobaki: “Bino bato ya mitó makasi, mpe bazángá kokatama
ngenga na motema mpe matoi, botelemelaka ntango nyonso
Molimo Mosanto. Ndenge batata na bino basalaki, bino mpe
bozali kosala bongo.”

Balobaki: “Tokobeta yo kino na liwa!”

Alobaki: “Bokokoka kosala yango te soki bino…”

“Tokolakisa yo soki tokosala yango to te!” Mpe balokotaki
mabanga yaminenempe babandaki kobamba ye yango namotó.
93 Atombolaki miso, mpe alobaki: “Namoni Likoló efungwami.
Namoni ebutelo kokita. Namoni Yesu atelemi na loboko ya
mobali ya Bonene na Ye.” Mpe Biblia elobaki te ete akufaki;
alalaki mpongi. Oh la la! Nakoki komona Mwanje moko kokita,
amemi ye mpe abandi koningisa ye lokola bebé, na maboko ya
mama, kino ntango alalaki mpongi. Oh la la! Ya solo.
94 Yango nde ntina ya Molimo Mosanto. Yango nde ntina oyo
Nzambe atindaki Molimo Mosanto. Molimo Mosanto eyaki mpo
na kopesa bino Nguya. Nazali na mwa Makomi mosusu awa,
bozela mwa miniti. Molimo Mosanto eyaki mpo na kopesa
yo Nguya. Na—nazali te…Oyo, bokoki komona yango; nakei
mpenza mosika mingi, na mpokwa oyo.

Kopesa yo Nguya, Nguya na libondeli!
95 Zuá moto oyo abikaka bomoi moko ya malamu, kasi
alóngamaka ntango nyonso. “Oh, yoka…” Moto malamu, “Oh,

ya solo, nalingakaNkolo, Ndeko Branham.” Alóngamaka ntango
nyonso, bazuaka eyano na libondeli ata moke te.

Soki batondisi elenge mwasi wana na Molimo Mosanto
mbala moko, bótala likambo nini ekosalema. Soki akei liboso
na Nzambe, akolóngama te. Akobelema na mpiko nyonso na
Ngwende ya Nzambe, na kondimaká. Azali na makoki mpo azali
mwana-mwasi ya Nzambe, na nzela yaMbotama.

Soki bozui mwa mobali, na bobángi nyonso, patron
asakanaka na ye ntango nyonso. Akoloba: “Zela naino awa,
sikoyo.” Eloko moko ebongwani, bomoni, azali na Molimo
Mosanto. Epesi yoNguya. Bomoi na yo etondi naNguya.

Epesaka Nguya na maloba.
96 Ee, Oh la la, bato oyo bazalaki kobanga, wana ezalaki
bango kuna; Petelo, Yakobo, Yoane, Luka, ná baoyo nyonso
batikali. Basilaki kokóta na chambre ya likoló, kolobáká: “Oh,
tokoki koloba lisusu eloko moko te. Bango, bótala kuna, ezali
na Molakisi Songolo-pakala ná songolo kuna. Ezali na Rabi
Songolo-pakala ná songolo. Boyebi, azuá ba-diplome minei ya
college; ndenge nini tokoki kotelemela ye?” Petelo alobaki: “Oh,
nazoyeba lisusu natekelaki mobali yango mbisi, mokolo moko.
Ye, azalaki koloba, mpe nayebaki kutu likambo azalaki kolobela
te. Oh, nakoki kotelemela ye atamoke te.”Kasi nini yango…

“Tokoki kosala nini, bandeko?”
“Alobaki: ‘Bózela.’”
“Ee, mikolo minei ekoki oyo tozali awa.”
“Bókóba kaka kozela.”
“Ntango boni?”
“Kino.”
“Ee, Alobaki ete ekosalema namokolo yamitano?”
“Alobaki atamoke te ntango boni. Alobaki: ‘Kino.’”
Ee, bakobaki kaka kozela. Ntango boni? “Kino.” Mikolo

mwambe elekaki. “Kino.”Mikolo libwa elekaki. “Kino.”
Mpe sukasuka, wana mokolo ya Pantekote esilaki

koya, bango nyonso bazalaki na esika moko, elongo.
97 Nzambe azaláká likoló na bango, na Lipata yamóto; Nzambe
atambolaki elongo ná bango, na mokili; sikoyo likambo mosusu
elingaki kosalema. Likambomoko elingi kosalema.

…bango nyonso bazalaki na esika moko, elongo.
Na mbala moko, lokito moko ebimaki na likoló,

lokola…kopepa ya mopepe makasi, mpe etondisaki
ndako mobimba, esika bafandaki.
…ndemo ekabwáná…efandaki likoló na…bango.

Ekabwáná ezali nini? “Biteni-biteni.” Lokola likukuma,
bosíla koyóká moto kokúkuma? Balobaka “eh-eh eh, oh, eh-eh,”
bomoni, bakokaka koloba eloko moko te. “Ekabwáná, biteni-
biteni.” Lokola litámbe oyo ekabwáná, elingi koloba eloko oyo
“ekabwáná, na biteni.” Bazalaki kosolola te. Bazalaki koloba
bilobélá te. Bazalaki kosala eloko moko te, kasi bobele kosala
makelele.

…ndemo ekabwáná efandaki likoló na bango, lokola
móto. (Oh, bakokaki komipekisa te!)
Mpe bango nyonso batondisamaki na Molimo

Mosanto,…(Fiuu!)
98 Na nsima, likambo nini esalemaki? Bango wana babimaki na
balabala. “Rabi Jones wana azali wapi? Moto yango azali wapi?
Mpemoto yamayele mingi wana azali wapi?”

“Nzambe azalaki likoló na biso, ná Mose, na kati ya mwa
nzete ezali kopela móto; Aleisaki biso mána, kouta na Likoló.
Atambolaki elongo ná biso mibu misato ná motoba…mibu
misato ná basanzamotoba, awa namokili. Kasi sikoyo Azali kati
na ngai. Ezali ngai te oyo azali koloba; ezali Ye. Nayebi Nani
Ye azali, mpe nayebi nani ngai nazali. Ngai nazali lisusu te; Ye
nde azali.”

Bóya na ye awa! Bino mibali ya Yisraele, mpe…bino
baoyo bofandi na Yuda, tika ete likambo oyo éyebana na
bino—éyebana na bino, mpe bóyoka mongongo na ngai,
bino nyonso batei mpe barabi.
Fiuu! Oh la la! Nguya ya maloba! Oh! “Bato oyo balángwe

masanga te!” Azalaki kozua ngambo ya bato moke wana, nkama
moko na ntukumibale, esóngó na bato nkóto zomi to koleka.

…bato oyo balángwe te, ndenge bozali kobanza, mpo
ezali bobele ngonga ya misato na moi.
Nazali motei ya Nsango-malamu mobimba. Kasi oyo

ezali wana oyo elobamaki na nzela na mosakoli Yoele
ete;
…na mikolo ya nsuka, Nzambe alobi, nakosopa…

Molimo na ngai (fiuu) likoló na moto nyonso: mpe…
Bino bomoni Maria kuna, azali kobina na Molimo,
koloba minoko na sika mpe kosala makambo ya
ndenge?…likoló na moto nyonso:…
…mpe likoló na basali na ngai ya basi, nakosopa…

ya Molimo na ngai;…
…Nakotalisa bilembo na likoló, mpe…na nsé, na

mokili;…makonzi na móto, mpe londende ya molinga:
Nzambe azalaki kati na bato naYe, na ntangowana. Amen.
“Kasi, sikoyo, ozuaki diplome nini? Wapi, oútá na eteyelo

nini?”

99 “Yango ezosala bokeseni moko te sikoyo mpenza.” Oh,
abandaki kosopa Makomi.

(Dawidi amonaki ye liboso!)…Nkolo liboso na ngai
ntango nyonso…nako ningana te:
…lisusu motema na ngai esepelaki, mpamba te…

mpe lolemo na ngai ezalaki na esengo;
…akotika elimo na ngai na ewelo te, mpe akotika

Mosanto na ye komona kopola mpe te.
…épesamela ngai nzela ya koloba na bino polele na

bonsomi, na ntina na nkóko Dawidi,…akufaki mpe
akundamaki, mpe nkunda na ye ezali epai na biso…
kino lelo oyo.
Kasi na nzela na mosakoli…amonaki liboso boyei ya Ye

Moyengebene.
…mpe tika ete eyebana na bino ete Nzambe asili

kokómisi Yesu moko oyo, Oyo bino bobakaki na ekulusu
na maboko ya bato na nkanza, Nkolo mpe Klisto.
(Amen!)

100 “Mibali, mpe bandeko, tósala nini mpo tóbikisama?”
…alobaki: Bóbongola mitema, moko na moko na

bino, mpe bóbatisama na nkombo na Yesu Klisto, mpo
na bolimbisi yamasumu na bino,mpe bokozua likabo ya
Molimo Mosanto.
Mpo elaka yango ezali mpo na bino, mpo na bana na

bino, mpempo na baoyo bazalimosika, na bango nyonso
oyo Nkolo Nzambe na biso akotikálá kobenga. (Amen.)

101 Na ntango nyonso oyo Nzambe azali na bato, Nzambe azali
na Lingomba, Nzambe azali naMolimoMosanto oyo etambolaka
elongo ná Yango. Yango nde ntina oyo Nzambe apesaki Molimo
Mosanto. Bato ya mayele ya bongó bakotelema; bazalaka ntango
nyonso. Kasi Nzambe azali na etonga moke na esika moko boye.
Nzambe azali na Lingombamoko yamoke, oyo ekokóba kokende
liboso ná libatisi ya Molimo Mosanto, mpo na kotatola Polé.
Mpe bakozala baoyo oyo, na nzela na litatoli na bango, nde
bakosambisa mokili.

Biblia elobi te ete Yesu alobaki: “Esengo na bato ya motema
peto; bakomona Nzambe,”? Mpe Elobi te ete: “Bayengebene,
basantu, bakosambisa mokili,”? Ya solo.

Litatoli na bino lelo ekomema kosambisama na engumba
oyo. Litatoli na biso ya libatisi yaMolimoMosantompe yaNguya
na Nzambe, bomoi ya búle, ekomema kosambisama na engumba.
Ntango oyo…
102 “Baoyo bazali ya liboso bakozala baoyo ya nsuka; baoyo ya
nsuka bakozala ya liboso.” Nakoyeba eloko moko te na ntina na
Sankey mpe Moody, na lisekwa na bango. Bango bakoyeba eloko

moko te na ntina na ngai, kati na oyo. Kasi nakozala na kati na
oyo, mpo na kopesa litatoli; bino mpe lokola.

Mpe na nzela oyo wana, na nzela ya kopanzáká Polé na
bino, mpe libatisi ya Molimo Mosanto, mpe na nzela na bomoi
oyo bobikaki, mpe makambo oyo Nzambe asali mpo na kotalisa
polele ete Azali kosala awa; mpe ná mayele na bango ya bongó,
bakendeki mosika na Yango; bango bakosambisama na basantu.
Basili kosambisama. Basili koleka yango. Oh la la!
103 Nazalaki kolobela Nguya ya libondeli, Nguya ya maloba,
Nguya mpo na bomoi ya búle. Amen. Yango nde likambo oyo
Molimo Mosanto esengeli kosala.
104 Bamosusu kati na bino bokobaka, kolobáká: “Ee, nazokoka
kotika komelamasanga te. Nazokoka kotika likambo oyo te.”

Molimo Mosanto ayaka kobika kati na bino, mpo na kosala
ete ba-nakokaka te oyo élongwa kati na bino. Ezali solo. Mpo
na kosala ete basi bátika kokata suki na bango, mpo na kosala
ete bátika kolata bakupé ná ba-pantaló. Komilóngisa ezali te.
Kosala ete bátika matóngi. Oh, iyo, yango nde ntina na Yango,
kopesa bino bomoi ya bule. Ekotosa malako ya Biblia mbala
nyonso.
105 Mwasi moko akoloba: “Molunge eleki makasi; nasengeli
kolata yango. Epesaka ngai motó mpasi, soki natiki suki na
ngai ékóla.”

Kasi komilóngisa ezalaka te náMolimoMosanto. Ezali wana
mpo na kosala ete ézala bongo. Ekotosa Liloba kaka ndenge
esengeli mpenza. Yango nde likambo oyo Molimo Mosanto
esengeli kosala.

Ezali mpo yo mobali óbalola elongi mosika na basi oyo
bazipaka nzoto malamu te, mpe ótika kolula bango, mpe kozala
bandimi yamangomba. Yango nde oyoYango esengeli kosala.
106 Ezali mpo na kotikisa yo komela makaya ná masanga, mpe
kozala…kolinga kozala moto monene. Ekolongola yango kati
na yo. Ekopesa yo komikitisa na ntango osali bongo. Yango nde
ntina ya Molimo Mosanto. Ezali mpo na bomoi ya búlee. Ya solo.
Ekosala ete ótika kotónga. Ekosala ete ótika kobeta bakálati,
kobeta jeu de 6,mpemakambomosusu nyonsowana, oyo osalaka
na litúmú.

Ekosala ete ótika bizaleli na yo lolenge oyo osalaka,
kobikáká na solo te na mwasi na yo. Yango nde oyo Yango
ekosala. Ya solo. Ekosala ete ótika kozala na mposa ya kolinga
kobala mwasi yamotomosusu. Ya solo mpenza.

Yango nde oyo Yango ezali. Ezali mpo óbika bomoi ya
búle. Yango nde ntina ya Nguya ya Molimo Mosanto, “mpo na
kotya bolingo na bino na makambo ya Likoló,” esika Nzambe
azali na…?…likanisi ya Klisto kati na yo. Okoki komipekisa

komona makambo wana te; soki otali yango, balolá motó na yo.
Ya solo. Ezali mpo ósala bongo.
107 Okoloba: “Nakokoka te. Oh, nakokoka na ngai te.” Ya solo,
yo okokoka te.

Kasi Molimo Mosanto eyaki na ntina wana. Yango nde
oyo Yango esalaki. Eyei mpo na kolongola yango kati na yo,
mimesano námakambo nyonso ya kala, oyo osalaka.

Kotónga-tónga wana ya kala, komikaboláká yo moko,
koloba: “Nkembo na Nzambe, nazali Metodiste, nazali na ntina
ya batúntuki wana te.” Molimo Mosanto eyaki mpo na kobimisa
yango na kati na yo.
108 “Nazali Batiste. Nazali Presbiterien. Nakokende na mwa
etónga ya batúntuki wana te.” Molimo Mosanto eyaki mpo
ébimisa zololo wana na kati na yo. Yango nde oyo Yango esalaki.
Ekosukola yo na kati ya Makila; Ekongoma yo. Yango nde oyo
Yango eyei kosala.

Eyaki kosembola yo. Alobaki: “Bósembola bisika yamatutu-
matutu.” Yango nde oyo Yango eyaki kosala; kosembola
yango. “Bókitisa bisika etómbwámá; bósala ete bangomba
nyonso émonana lokola ete ezali kobina lokola bana ya
mpate, mpe lokola nkasa nyonso ezali kobetela bino maboko.”
[Ndeko Branham abeti maboko mbala minei—Mok.] Bandeke
bazoyémba ndenge mosusu. Bangonga ya esengo ezobéta.
Komilóngisa ezali te. Wana nde oyo Yango eyaki kosala. Wana
nde ntina oyo Nzambe atindaki Molimo Mosanto, mpo bósala
makambo yango, mpo botámbola nsima na Ye.
109 Sikoyo nalingi koyokisa bino mpasi te, kasi nayebisaki bino
ete nayei awa ná bosembo nyonso mpenza. Mpo na komipekisa
kotúbatuba bino, mbala na mbala, nakopumbwa-pumbwa na
esika moko boye; mpe nakokangama na Sólo, kasi nakokangama
na yango mpe nakoloba yango na lolenge oyo ekotúba bino
makasi mpenza te.
110 Kasi nalingi koyebisa bino likambo moko. Soki Biblia elobi
ete ezali mabe mpo na mwasi kokata suki na ye, mpe yo olobi
ete ozali na Molimo Mosanto, kasi okataka suki na yo, nazali
komituna soki ozali na Yango. Kotomboka te; soki esalemi
bongo, yango ezotalisa ete likambomosusu etelemeli yo.
111 Soki Biblia elobi ete ezali mabe mpo na mwasi kolata
elamba oyo esalemi mpo na mobali, kasi yo olataka mwa ba-
salopette ná ba-pantaló wana kuna na balabala, bino basi ya
mikoló! Nabanzi mpo na mwana moke ezali mabe te…oyo
basakanaka ná bana mibali mpe nyonso wana. Kasi, bótala,
ntango bino—ntango bino basi mikoló, ya mibu zomi na mitano,
zomi na motoba, zomi na mwambe, kino na bankóko, libanda
awa na balabala! Mpe Biblia elobi: “Ezali mbindo na miso
ya Nzambe,” mpo na mwasi kolata biloko wana. Kasi bozali
kaka kolata yango, mpe koloba ete bozali na Molimo Mosanto?

Ntangomosusu namitunaka. MolimoMosanto etosaka Liloba na
Nzambe ndenge ekomami mpenza.

Mpe motei, na eteyelo, oyo azali na ngolu mpenza te mpo na
koteya Yango, nandimi te ete azali na Yango. Ezali mpenza ya
solo! Ee, wana nde ntina yaMolimoMosanto.
112 Ezali mpo na kopesa epakweli na motei. Ezali mpo na
kopesa bosanto na etónga. Ezali mpo na kotia Lingomba na
molongo. Ezali mpo na komema bomoko ya Molimo. Ezali mpo
na kosangisa biso elongo ná Nguya. Ezali mpo na kosangisa biso
elongo ná bolingo, bolingo na bandeko.

Etali ngai te soki ozali Metodiste, Batiste, Presbiterien,
Lutherien, ézala nini yo ozali, soki biso nyonso, na Molimo
Mosanto moko, tobatisami kati na Nzoto moko, mpe tokómi
binama ya Nzoto ya Yesu Klisto, ezali te na…ezali na eloko
moko te na eleko oyo, eloko moko te na eleko ekoya; nzala,
kokufa nzala; eloko moko te ekoki kokabola biso na bolingo na
Nzambe, na bolingo naKlisto, “bolingo naNzambe oyo ezali kati
na Klisto,” mpamba te tobotami naMolimo na Ye, tosukolami na
Makila na Ye. Tokómi ekelamo ya sika. Yango nde likambo oyo
Nzambe ayaki kosala. Wana nde ntina ya Molimo Mosanto. Iyo
misie. Yango nde.
113 Sikoyo, baninga, bótala ngai, na miso. Maboko mingi
etombwamaki, ete bozali na Molimo Mosanto; bomoni, na
ntembe te, ezalaki mingi. Oh, sikoyo nako—nakobeta mwa
makasi, awa. Oyo ezali kotiama na bande. Kasi tokomona yango
mingi koleka lobi na mpokwa.

Soki olobi ete ozali na Yango, mpe okweyisami na makambo
oyo, nazali komituna nini ezokamba yo. Nzambe akokamba yo
ata moke te libanda na Liloba. Akobatela yo elongo ná Liloba,
mpo ezali mibeko na Nzambe Ye moko, ya Lingomba na Ye, mpo
na bato na Ye, mpo na basi, mpempo namobali.
114 “Ee,” okoloba, “esalaka ngai mabe te, kosala likambo oyo to
oyo wana.” Esalaka te? Liloba elobi ete esalaka.

Mpe soki Molimo Mosanto ezali kati na yo, Ekokamba
yo sémba na Liloba. Míko ekozala te. Nzambe abongolaka
eloko te to míko te. Apesaka mitindo mpe bino bólanda yango.
Esili wana. Ezali bongo mpo na moto nyonso. Okolanda nzela
moko wana.
115 Petelo alobaki: “Bóbongola mitema, moko na moko na bino;
bóbatisama, moko na moko na bino na Nkombo na Yesu Klisto
mpo na bolimbisi ya masumu na bino, bongo bokozua likabo
ya Molimo Mosanto.” Bomoni? Ezali bongo. Tosengeli kozala na
molongo yango.
116 Sikoyo nalingi koyokisa bino mpasi te; nalingi bino mingi
mpenza. Kasi, ndekomobali, ndekomwasi, ozali kososola, ná…
ete nayebi ete nasengeli kotelema, na mikolo ya nsuka, na

lisekwa wana, elongo ná libota ya bato oyo, mpe kosámba mpo
na Liloba oyo? MpeMolimoMosanto azali kolakisa likambo oyo,
mpe ngai nazali kotéyá Yango kuna na libanda, yo okotelema
esika nini? Okokima yango ndenge nini? Okokoka kosala yango
te, moninga. Kosala yango te. Sikoyo tika yango. Nyonso oyo
osalaka ya mabe, tika yango.

Okoloba: “Nakokoka te.”

Na bongo ozali naino na Ye-oyo-akoki kati na yo te. Ntango
MolimoMosanto ayaka, Akopesa yoNguya likoló namokili. Mpe
soki bo…Boyoka oyo Ye alobaki. “Soki bolingaka mokili to
biloko ya mokili, ezali mpo bolingo na Nzambe ezali kati na bino
te.” Sikoyo, míko ezali te. Ye alobaka polele, mpe biso tosengeli
kotosa yango.
117 Nayebi ete bokanisaka ete nazali nsómo. Kasi natondisami
nde na ndenge ya nsómo sikoyo. Bomoni? Bóyoka. Ezali ya solo.
Sikoyo tósa Yango, ndekomobali, ndekomwasi.
118 Kotika te ete biteyelo mosusu ya bongó oyo ezali awa éloba
na yo: “Oh, ezali mpo namibange yamabóma.”

Soki Ezali mpo na mibange ya mabóma, boye Nzambe azali
mobange ya libóma. Mpe soki Nzambe azali mobange ya libóma,
na bongo ngaimpe nazali bongo. Amen.Nalingi kozala lokola Ye.
Mpo na nini? Molimo na Ye ezali kati na ngai, oyo eyokaka nzala
mpemposa, ebengaka nyonso oyo ekeseni na Liloba…
119 Soki bato balobi: “Ezali mabe te mpo, oh, soki moto asakani
moke na lisano ya kálati mpo na komisepelisa, mpe abeti lisano
ya centime mitano to zomi mpamba. Ezali mabe te.” Nzambe
alobi ete ezali mabe.
120 “Oh, soki omelaka na yo kaka moke ná baninga ya mosala,
mpe olángwakamwamoke, mbala nambala.”

Kasi Nzambe alobaki: “Mawa na ye.”
121 “Oh,” okoloba, “ezali mabe te, Ndeko Branham. Na—na—
nakátaka suki na ngai na ntina mpenza. Mwasi, oyebi, basi
mosusu nyonso basalaka yango.” Etali ngai te oyo basi mosusu
nyonso basalaka. Bazali ndakisa na yo te, to bazali bakonzi na
yo te. Soki ozali na Molimo Mosanto kati na yo, okotosa malako
na Ye, ata bato balobi likambo nini na ntina na yo.
122 “Ee, Ndeko Branham, molunge eleki makasi, mpe nasengeli
kolata bilamba ya mike boye na boye.” Lífelo eleki yango na
molunge, molingami ndeko mwasi. Tika náyebisa yo yango.
Mpe—mpe kósala bongo te. Kobosana yango te.
123 Mpe Molimo Mosanto ekokamba yo ntango nyonso na Solo,
mpe Solo na Ye ezali Liloba. “Liloba na Ngai ezali Solo. Tika ete
maloba yamoto ézala lokuta, kasi oyo yaNgai ézala solo.”

Mpe bókanisa naino, “mbindo.” Bokoki kokanisa yango?

124 Oyo ezali liloba moko ya nsomo mpo na motei koloba
yango, kasi nakótá na bazongo ya bisika oyo ezalaki kaka…
Okosengela kobima noki, tóloba, ezalaki mpenza…Mpe biloko
ya mbindo na etutu. Namilobelaki: “Ndenge nini bato bakoki
kokita na nsé boye?” Nsolo mabe! Mpe ntango nakotaka na
bisika wana, mbala mingi namilobelaki: “Nsolo mabe boye!”
Na…Kuna na kati, nakosímba zolo na ngai boye, mpo na
kosukola maboko. Nabangaka ete, soki nasimbi lisusu esimbeli
ya ekuke, ézala na ba-microbe ya mabe mingi mpe nyonso wana.
Mpe namilobelaki: “Oh!”
125 Mokolomoko, nazalaki na aeroportmoko, nakotaki na bisika
moko yango, to na garemoko ya engunduka, nakotaki kuna. Mpe
namilobelaki: “Oh, mawa.”
126 Mpe Eloko moko elobaki na ngai: “Ndenge wana nde mokili
elumbaka nsolo liboso naNzambe. Ezali mbindo.”
127 Namilobelaki, ntango namonaka mwasi moko kotambola
na balabala, na ezaleli ya ndenge wana, mpe alati bilamba ya
mibali, lolenge wana nde yango emonanaka epai na Nzambe.
Ezali mbindo, eloko moko ya bosoto mpe ya nsolo mabe,
liboso na Nzambe. Nzokande, akendeke na losambo mokolo ya
Lomingo, ná bipakolá-pakola.

Mobali moko akokende kuna, akomela masanga, kobúba,
mpe kolula mbongo, akobúba mozalani na ye, mpe nyonso
wana, mpo na kozua mwa mbongo mingi koleka; mpe akosala
makambo wana, akobeta masano ya mbongo, akomela makaya,
akomela masanga, mpe akokosa; na nsima akokende na losambo
mpe akotatola. Mbindo! Bosoto! Oyo wana nde lingomba ya
mayele ya kelasi.
128 Balobaka: “Ee, nasambelaka.” Iyo, mpe basengeli kobimisa
bato na losambo, miníti zomi na mitano, mpo basungi nyonso ná
bango nyonso bákoka komela makaya, ná mokengeli mpe lokola,
liboso bokoka kozonga lisusu na losambo. Yebisa ngai! Kabwana
yo moko na makambo nyonso ya mbindo!
129 “Soki oyeisi nzoto na yo mbindo; Ngai nakobebisa yango.”
Nzambe alobaki ete Akosala yango. Mpe lelo, cancer ezali
kobomisa bato koleka ntuku libwa likoló na mokama, mpo na
cancer ya mongongo ná ya bapumó, ezali kouta na komela
makaya. “Yeisa nzoto mbindo; Ngai nakobebisa yango.” Kasi
bazali mpenza na nzela kokende na lífelo, kokóbáká ndenge
wana, bayebi te.

Mpe motei moko atelemi na eteyelo, ná maplóme minei,
ya université, ye moko mpe azomela makaya. Nakoyebisa yo
likambo moko, ndeko mobali. Molimo Mosanto etindamaki mpo
na kobenga mibali mpe basi ete bábima na likambo wana.
Bokabwana!

Liloba oyo lingomba elingi koloba “kokabwana.” “Bóbima
na kati na bango,” ndenge Biblia elobi. “Bósimba biloko na

mbindo na bango te, mpe Nakoyamba bino; mpe bino bokozala
bana mibali mpe bana basi mpo na Ngai, mpe Ngai nakozala
Nzambe mpo na bino.” Oh la la! Nalingi kozala moto na nkanza
te, kasi nalingi kozala na bosembo mpe koloba bosolo. Iyo misie.
Oh, ezali mpenza likambo ya nsómo!
130 Mibali mpe basi, totelemi wapi lelo? Tokómi wapi? Tika ete
tótelema.
131 Mokolo mosusu na mpokwa, na ngámbo ya mwa kiti moko
ya kala, oyo ezalaki na kati ya chambre, (mpe nasengeli
kosukisa), na mwa kiti moko mpo na bato mibale. Nsima
na kobondela mikolo misato to minei, boye, nakómaki na
esika moko boye, nazalaki kozunguluka, mpe komilobela: “E
Nzambe,” mpe nakómaki na esika moko oyo nayebaki eloko nini
kosala te. Nalobaki: “E Nzambe, tokómi na nsuka ya nzela. mpe
nasosoli ete natalaki makambo mpamba. Bato babengaki ngai
mpo nákende kuna, kasi nazalaki ya kolemba, mpe naboyaki
kokende.” Na bongo, nakanisaki ete nakokaki komona Nkolo na
ngai kotenga-tenga kati na molili, kuna, wana Azalaki mpenza
ya kolemba, na lolenge ete Akokaki kotómbola na mpasi mpenza
litambe moko nsima na mosusu, kasi Azalaki mpenza te…
Atelemaki mpo na mwasi ya engumba ya Naine, bongo mpo
na mwana mobali oyo bamemaki kuna, oyo autaki kokufa; na
lolenge ete Akokaki kopusana mpo na kosimba sanduku ya
ebembe, mpe kosalela mwamakasi oyo ezalaki kati na Yempo na
kosekwisa mwana mobali yango. “Ee, ndenge nini ngai nazali ya
kolemba boye? Likambo nini ekomeli ngai, Nkolo? Tala nakómi
kokanisa: ‘Ee, nabandi kokóma mobange. Na—nakokoka kosala
yango te.’”
132 Mose azalaki kuna, Nzambe moko oyo ngai nasalelaka,
atelemaki kuna, namibumokama na ntukumibale.

Kalebe azalaki kuna, na mibu ntuku libwa, ná mopanga na
loboko, alobaki: “Yoswa moto atiaki mopanga oyo na loboko
na ngai, eleki mibu ntuku minei.” Akómaki na mibu ntuku
mwambe, na ntango wana. Alobaki: “Nazali mpenza mobali ya
mpiko lelo, ndenge nazalaki na ntangowana.” Amen.

Nalobaki: “E Nzambe, yokela ngai mawa.”
133 Nalobaki: “Ee, yoka, nazalaka ntango nyonso…” Mpe
nasimbaki mwasi na ngai (azali kuna na nsima) na loboko, likoló
ya Biblia oyo mpe Biblia na ye ya moke, mpe nalobaki: “Cherie,
nakomaki kozua makambo na ndenge ya mabe. MolimoMosanto
akweisi ngai na kati na ngai.” Nalobaki: “Nakanisi na ntina na
bisende wana kuna. Nakanisi na ntina na HattieWright kuna, ná
bana na ye ya mibali. Nakanisi na ntina na oyo Nzambe asalaki,
kolakisáká ete Azali Nzambe, oyo akoki kokela.” Aleluya!

Namilobelaki: “Ayebisaki ngai yango, eleki mibu ebele, ete:
‘Nakotika yo te. Nakosundola yo ata moke te. Moto moko te
akotelema liboso na yo, mikolo nyonso ya bomoi na yo. Nakozala

ná yo. Mpe longwa na loboko oyo ya kososolamakanisi, ekokóma
tii okoyeba sekele ya motema. Nsima na yango, ekomata se
komata likolo koleka.’ Na mobu oyo elandaki, etalisamaki
mpenza be, na mokili mobimba. Sikoyo oyo eyei, lotomo mosusu
ya nkembo oyo, mosika koleka yango.”

Nalobaki: “Cherie, nasimbi yo na loboko. Na lisungi ya
Nzambe mpe na ngolu ya Nzambe, kotika ata moke te názua
lisusu makambo na ngámbo ya mabe. Tika ete nátambola kino
na kolamuka oyo awa, koteya ndenge etikálá kosalema te liboso.
Tika ete nákende awa, mpo na komibulisa liboso ngai moko mpe
náfungola nzela mpo na bato; ete masumu na ngai moko, kotala
makambo mpamba oyo ya ngai moko ézala na nsé ya Makila,
bambébé na ngai moko ézala na nsé ya Makila, mpo nákoka
kokendempe koloba: ‘Bólanda ngai, baninga.’” Ya solo.

Nalingaka te komonamoto koloba: “Yo kende kosala yango.”
Nalingaka komona moto oyo afungolaka nzela mpo na kosala
likambo yango. Iyo misie.
134 Awa, kala mingi te, ndako moko epelaki móto na engumba
oyo, Pfau Oil Company epelaki móto. Batindaki Babomi Móto
ya Jeffersonville kuna. Mpe moninga na ngai moko, moto
malamu, amesánáká na bamóto minene ya ndenge wana te,
azalaki kotambolawana, azalaki koloba: “Bósopamwamai awa,
bilenge. Bósopa mwa mai awa.”

Mwa bato ya Clarksville bakómaki kuna, “ding, ding, ding,
ding,” bazalaki koya mbangu. Mpe alobaki, kapiténe ya babomi-
móto akitaki mbangu na mabelé, alobaki: “Bósopa mwa mai
awa. Bóbuka lininísa oyo. Bósopamwamai kuna.”
135 Kasi babomi-móto oyo bayékólá mingi bakatisaki ebale,
longwa na Louisville. Crochet ya monene wana ná ebuteli eutaki
kaka kotelema, kapiténe asílaki kokóma na nsuka ya ebuteli
yango. Ntango ebuteli ezalaki komatisama, ye azalaki na liboso.
Abwakaki epasola na ye liboso ete ákóma kuna, mpe abukaki
lininísa yango, alobaki: “Bóya, bilenge!” Ndenge wana nde.
Móto yango ekufaki na miníti moke.

Ezali te: “Sopa mwa mai awa. Sopa mwa mai kuna.” Ezali
kosala ete tókanisa batei yamayele ya kelasi oyo.
136 Bóya! Tokei! Nayebi ete Ezali Solo. Nameki elengi mpe
namoni. Nkembo! Molimo Mosanto alobi solo. Nzambe azali
malamu. Ezali te meka awa, meka kuna; tókota nde na kati na
Ye! Azali awa. Ezali mpo na bino. Nzambe apesaki Nguya na Ye
na Lingomba na Ye. Ezali te tinda oyo awa, mpe tinda; okotikálá
kosala eloko moko te. Kamba bato! Amen. Ah! Fiuu! (Nazokoka
ata komona na nzela na yango lisusu te.)
137 Amen! Tokosala nini? Moto nyonso oyo afandi awa
atondisami na eloko moko.

Bongo nakosukisa; ntango mosusu ekosengela nasukisa,
nsima na yango.

Botondi na eloko moko. Okoki kofanda wana te kozanga ete
ótonda na eloko moko. Ozali na bomoi kati na yo. Bomoi yango
ekonzaka yo,mpe bomoi yango ekonzamaka namolimomoko.

Sikoyo, okoki kotonda na mokili, kolinga mokili to biloko ya
mokili. Nzambe áyokela yo mawa.

Okoki kotonda na bindimeli ya lingomba moko, na mwa
mabondeli moko, oyo olobaka, okanisaka ete ezali likambo ya
kobondela mokúfi moko, to—to kosala elembo moko boye na
nzoto. Nzambe áyokela yo mawa.
138 Mpe okoki kotonda na losambo, mpe wana kutu nde mabe
koleka ata bongo. Ezali ya solo. Ezali ya solo. Biblia elobá:
“Na mikolo ya nsuka, bakozala basámbeli mpenza, bakozala na
lolenge ya kosambela; bakozala na lolenge ya kosambela, kasi
bakowanganaNguya na yango: yo kima bato ya ndengewana.”

Soki otondi na losambo, ozali moto na mawa; kaka losambo,
eloko mosusu te. Soki otondi na bindimeli, oyebi eloko nini ozali
kolobela te. Soki otondi namokili, ozali mokúfi miso.
139 Na bongo, lisusu, okoki kotonda na Molimo Mosanto. Amen.
Nazolikia ete botondisami. Mpe, soki bozali bongo te, nazolikia
ete bokotondisama. Mpe soki otondi na Molimo Mosanto, ozali
na nini? Ozali na Nguya. Ozali na bolingo. Ozali na kimia.
“Nakopesa bino kimia na Ngai; Napesi bino ndenge mokili
epesaka te.” Ozali na kimia. Otiami elembo. Ozali na elémbeteli.
Amen. Ozali na bopemi. Ozali na esengo oyo eleki maloba,
mpe litondi na nkembo. Opikami. Oh la la! Yango nde oyo yo
ozali, elongo ná Molimo Mosantu. Ozali na…Soki otondisami
na Molimo Mosanto: “Osili kolongwa na kufa mpe koingela na
Bomoi,” kozeláká lisekwa ya bato nyonso namokolo na nsuka.
140 Na mokili ekoya, na nzela na Nkolo na biso Yesu Klisto,
mpe baoyo bamonaki Ye koya na nkembo mpe na bonene: “Mbu
ekozongisa bakúfi na yango.” “Banzoto ya kopola ya baoyo balali
kati na Ye bako…”

“Kolala kati na Ye.” Ndenge nini bakotaka kati na Ye?
“Na nzela na Molimo moko, biso nyonso tobatisami kati na
Nzoto moko.”

“Banzoto ya kopola ya baoyo balali kati na Ye ekobongwana
mpe ekokóma lokola nzoto na Ye moko ya nkembo, na nzela na
yango Azali na makoki ya kotia biloko nyonso na nsé na bokonzi
na Ye moko.”

“Nayokaki mongongo kouta na Likolo,” elobaki Yoane,
“elobaki na ngai: ‘Komá: “Esengo na bakúfi oyo bakufi kati na
Nkolo…”’” Bokokóta ndenge nini? “Na nzela na Molimo moko,
tobatisami kati na Nzoto.” “‘“…baoyo bakufi kati na Nkolo

kobanda sikoyo; mpo bapemi na misala na bango; mpe misala
na bango ekolanda bango.”’” Hmm!

Yango nde ntina Atindaki Molimo Mosanto. Oh, assurance
epambolami, Yesu azali ya ngai! Nazali kati na Ye, mpe Ye azali
kati na ngai; Tata kati na Ye, mpe Ye kati na Tata; mpe Tata kati
na ngai, mpe ngai kati na Ye.

…Yesu azali ya ngai!
Oh, elengi, liboso ya kokóta na nkembo ya
Nzambe!

Nazali mosangoli ya lobiko, esombami na
Nzambe,

Nabotami na Molimo na Ye, wana nasukolami
na Makila na Ye.

Amen.Nakozua elokomosusu na esika na yango te. Oh la la!
Bapaúni ná ba-diamant nyonso, mpe paláta ná
wólo,

Basanduku na Ye etondi, Azali na bozui oyo
eleki mingi.

Mpo nazali mwana ya Mokonzi!
Nazali mwana ya Mokonzi!
Elongo ná Yesu Mobikisi na ngai,
Akómisi ngai mwana ya Mokonzi!

141 Amen mpe amen. Nakozua eloko mosusu na esika na yango
te. Nakozua eloko mosusu na esika na yango te. Natikali na
Makomi mibale to misat-…

Na nsima, Likomi mosusu yango oyo. Ntango—ntango
otondisami na Molimo Mosanto, yango nde eloko oyo ozali na
yango. Na ntango wana okómi nini, mpo na mokili? Mopaya.
Nayebi ete ngonga eleki, kasi mpo na oyo, ngonga elekaka ata
moke te. Mopaya! Oh!

Tozali baleki nzela mpe tozali bapaya awa,
Tozali koluka engumba oyo ekoya,
Masuwa ya bomoi ebelemi mpo na koya,
Mpo na kosangisa Bapaúni na Ye na Ndako.

142 Nakoki koyoka ndenge mai ezali kobeta na libóngo, kuna
na Ebale ya Ohio, ntango nazalaki elenge motei, ya mibu pene
na ntuku mibale na mibale, nazalaki koyemba yango kuna.
Mpe nayokaki, natombolaki miso likoló na ngai, mpe nayokaki
Mongongo moko, koloba: “Tombola miso.” Tala Pole monene
wana eyaki, etelemaki na mipepe, ekitaki likoló na ngai, mpe
elobaki: “Lokola Yoane Mobatisi atindamaki liboso na Boyei ya
liboso ya Klisto, yo okozala na Nsango moko oyo ekoya liboso na
Boyei ya mibale ya Klisto.”

Oh, ndenge nini nakokaki kondima yango? Kasi esalemaki
mpenza bongo. Mpe na mpokwa oyo, bamóto ya kolamuka ezali
kopela zingazinga na mokili mobimba. Lingomba monene ya



38 LILOBA LILOBAMI

Nzambe, oyo esikolami, Emitombolaki kino na esika wana, ná
mayangani minene ya kobondela mpo na babeli, mpe bilembo,
bikamwiseli, mpe bikamwa, kotalisáká Boyei yango.
143 Ozali moto ya awa te, mpe ozali mopaya. Osalaka makambo
ya ndenge, ya kokesene na oyo ozaláká kosala. Osalaka lisusu
ndenge omesáná kosala te. Bato…Molimo Mosanto, soki Eyei
likoló na yo, mpe otondisami na Molimo Mosanto, oboyi
makambo ya mokili. Oboyi makambo oyo ekoki kotungisa yo.
Oboyi yango. Na bongo, okómi e—ekelamo ya ndenge mpenza,
mwana-libata ya elongi mabe, mpo na bango, mwa mwana-
mpongo oyo abotami na zála ya mama-soso; oyo nateyaki: Mpe
Ntango Mpongo Aningisaka Zála Na Ye. Mpo na bango, ozali
ekelamo moko ya ndenge.

Kasi, oh la la, ozali kotambola na Nzela monene yaMokonzi!
Amen. Oh, ezali Nzela monene ya komema na Likoló. Ngai mpe
nazali kotambola na Nzela monene yaMokonzi.

Balobaka: “Bótala motúntuki wana, mwana-libata ya elongi
mabewana. Oyowana ndemotei motúntuki yango.”
144 Motei ya Metodiste moko, ayebaná mpenza, alobaki na
mobali moko lelo, na Louisville, alobaki: “Nakolinga kosunga
Ndeko Billy, kasi oyebi nini oyo nakosala? Ekosenga nándima
likama.” Ozali na ntina te ya kondima likamampo na ngai.

Ye andimaki likama na bomoi na Ye mpo na ngai.
Amen!…?…Nazali kotambola na Nzela monene ya Mokonzi,
esili. Oh la la! Natondisami na Molimo na Ye! Nabotami na
Molimo naYe!Nasukolami naMakila naYe!Aleluya! Esengo!
145 Na bongo likambo mosusu, mpo na nini, eloko nini esalaka
ete ósala yango? Ozali kaka moto, kasi eloko nini esalaka ete
ósala yango? Ezali mpo outi, yo, Molimo na yo eúti na likoló.
Ezali Nzambe kati na yo.
146 Ntango nakendeki na Rome, namonaki ete bango nyonso
bazalaki na molimo ya ba-Romain. Ntango nakendeki na Grèce,
bango nyonso bazalaki na molimo ya ba-Greki. Nakendeki na
Angleterre; bango nyonso bazalaki na molimo ya ba-Anglais.
Soki okei na bisika ndenge na ndenge, okomona…Na nsima,
okomonamolimo ya ba-Americain; ezali nsómo.
147 Ntango nakendeki kokóta na bisika oyo babómbámikuwa ya
bato, na San Angelo na Rome, bakomaki likambo moko kuna,
ete: “Tosengi na basi ya Amerika ete bólata bilamba, mpo na
komemia bawei.” Molimo ya Americain.

Tala bango kokita na mpepo, balati bilamba ya mike, mpe
bato nyonso bazotaláká bango, Tala Miss Amerika ayei. Oyo
wana nde molimo ya Americain. Okoki koyeba esika oyo auti;
alati kitoko, moninga, azali kobenda mwa mbwa oyo azali
kotangisa miyoyo, nsima na ye. Ya solo. Oh, iyo, azali…Ye,
ye azali mwasi ya Amerika, Miss Amerika; azali kotambola,

boyebi, na lolendo ndenge wana. Mpo na nini? Azali na molimo
ya Americain. Kasi Yesu alobaki, Atatolaki kotelemela yango
mokolo wana, Alobaki: “Bozali ya mokili oyo ya nsé. Ngai nazali
ya Likoló.”

Mpe soki ozali na Molimo ya Klisto kati na yo, ozali ya
Likoló, na bongo ozali mopaya awa.
148 Kasi ozali na lolenge ya esika oyo outi. Yango nde nazomeka
koloba. Soki Romain moko ayei awa, akokwanza motó; mpe soki
Allemand moko ayei awa; soki Américain akei kuna. Mpo na
nini? Bozali na milimo ya bikólo oyo bouti.

Yango nde esalaka ete tókesena mingi mpenza na mokili.
Ozali ya Likoló. Obotami. Ozali—ozali mwanamboka yaBokonzi
mosusu. Bondimi yango? Yango nde ntina ya Molimo Mosanto,
kokómisa yomwanamboka ya Bokonzi naNzambe.
149 Na bongo, soki ozali mwana mboka ya Bokonzi na Nzambe,
Esalaka ete ósala ndenge nini? Ndenge Nzambe asalaka na
Bokonzi na Ye. Sikoyo, Nzambe asalaka nini na Bokonzi na
Ye? Ezali bosantu, boyengebene, bopeto ya makanisi, bopeto ya
molimo; Nguya mpe bolingo, kokende epai na baoyo babungi,
kobikisa babeli, kosala bikamwa, kosala makambo ya minene.
Na bongo, mpo na mokili, okomonana lokola moto ya libóma,
mpe bakoloba: “Mibali wana,mitó na bango esalakamalamu te.”
Bomoni? Kasi ozali mwana-mboka ya Bokonzi.
150 Likomi mosusu, soki bolingi kokoma yango, Yoane 12:24.
Tika nátángela bino yango nokinoki. Yesu alobaki:

…soki mbuma ya blé ekwei na mabelé…soki ekufi
te, ekoki kobota bomoi mosusu te.

Sikoyo, bótala, likambomoko lisusumpo na kosukisa sikoyo.
Mpe bómikanisela, na bongo, ezali mpenza…Sikoyo, mpo na
bino, ezali mpenza na motuya mpe na ntina, etindami mpe
esengeli mpenza na bino ete bózua Molimo Mosantu sikoyo.
Mpo, soki te, bokoki koya na lisekwa te. Sikoyo bótala malamu.
Nzambe akoki kobuka mibeko na Ye. Toyebi yango. Atosaka
mibeko na Ye.
151 Sikoyo, mbu—mbuma ya blé, to mbuma, tózua, ndenge Yesu
alobaki kuna. Na ntembe te, mbu—mbuma ya lisango, na Biblia,
nauti kotánga yango lelo, etalisaka líni to momboto ya ndenge
nionso, kasi, blé, orje, masangu, to nini, ezali mbuma. Kasi soki
mbuma ya blé ekwei na mabelé, sikoyo, ezali na…Biso nyonso
awa tomóná, toyebi ete esalemaka. Mbuma ya blé, to mbuma ya
lisangu, ekoki komonana lokola ebongi be, mpe soki otii yango
na mabelé, mpe mbuma yango…

Ezalaka na bomoi ya bileko na bileko. Ekokita lelo,
ekomibotela na mobimbi; mpe ekokita lisusu, mpe ekomata
lisusu;mpe ekokita lisusu. Ezali bomoi ya bileko na bileko.

Soki mbuma yango ezali na germe ya bomoi kati na yango
te, ata emonani kitoko ndenge nini, ekosekwa te. Ekokende na
mabelé mpe ekopola, mpe esili. Eteni na yango, binama, ekoki
kosunga mpo na kobongisa mabelé mpe nyonso wana, na kati ya
mabelé. Kasi na oyo etali kozonga na bomoi, ekotikálá kozala
lisusu na bomoi te, soki ezangi bomoi ya bileko na bileko, kati
na yango.Moto nyonso ayebi yango. Okokokampenza te.
152 Bato bakoki kozala mibale, moko na bango azali mpenza,
bango mibale bakokani mpenza. Moko na bango akoki kozala
moto malamu, akoki kosala misala ya malamu, akoki kosala
makambo ya ndenge na ndenge; kasi soki moto yango azali na
Bomoi ya Seko te na kati na ye, akosekwa atamoke te na lisekwa.
Akoki kosala yango te; ezali na eloko moko te ya kosekwisa
wana. Ezali na eloko moko te ya kotelemisa ye, Bomoi ezali
te. Boye, bomoni, ndeko na ngai ya motuya, ya mobali mpe ya
mwasi, soki moto abotami mbala mibale te, akoki ata moke te
kokóta na Bokonzi oyo. Akoki te. “Soki Mbuma ya blé oyo ekwei
na mabelé te mpe ekufi te.” Azalaki kolobela Ye moko. Kasi
Azalaki na bomoi ya bileko na bileko te, Azalaki na Bomoi ya
Seko; mpe Bomoi oyo Apesi bino, mpo bózala na lolenge moko
ya Bomoi.
153 Sikoyo, soki ozali kaka na bomoi ya moto, oyo ekoki mpo
na kotambola-tambola mpe kolúla: “Ye mwasi oyo akobika na
bisengo asili kokufa, wana azali na bomoi,” okoki kosekwa te.
Okoki kozalamwanamwasi oyo ayebani koleka na eteyelo, okoki
kozalamwanamwasi oyo ayebani koleka na lisano ya bakálati ya
lisanga na bino, okoki kozala mwasi oyo alataka malamu koleka
na ekólo mobimba, okoki kozala mwasi ya kitoko koleka, okoki
kozala na nzoto ya kitoko koleka, okoki kozala nzambe mpo
na mobali na yo, okoki kozala makambo nyonso wana, yango
ezali malamu mingi, kasi, Ndeko mwasi, soki ozali na Molimo
Mosantu te kati na yo, elingi koloba Bomoi na Seko, na nsuka ya
mobembo oyo, esili mpo na yo.

Mpe etali ngai te ndenge oyo yo ozali komonana lokola to
boni boni makambo yango ezali, to boni boni yo oyebani te to
oyebani, lolenge nini ozali kitoko to elongi mabe, soki ozali na
Bomoi ya Seko,Kuna, okobika libela na libela.
154 Ntango sanza ná minzoto ekolimwa, mpe mabelé ekobimisa
mpisoli kino na bangómba mpe bisobe, mpe nyonso ekozala na,
ekozala te na, ekozala lisusu te, mpe mokili ekozala kotenga-
tenga lokola moto alángwe masanga, oyo azali kozóngá na
ndako, na butu, mpe minzoto ekoboya kongenga, mpe ekokweya
longwa na likoló, mpe sanza ekobongwana makila, mpe mo—
mói ekokóma motane mpe ekobomba elongi na yango, ntango
bakomona Mwana na moto koya, bokongenga na boyengebene
ya Yesu Klisto, mpo na kobima na nkunda lokola elenge mwasi
kitoko,mpo na kozuamozalani na yo,mpe kobika libela na libela

na libela, mpe na bileko nyonso ya Seko, bokokóba kozala na
bomoi. Yango nde ntina yaMolimoMosanto.

Soki oyokimwa kobendamamoke, koboya Yango te.
155 MolimoMosantu ezali nini? Nzambe kati na yo. Ezali mpo na
nini?Mpo na kokóbamosala na Ye katikati na bato na Ye; mpo na
kosangisa Lingomba na Ye elongo, mpo na komema Lingomba
na esika moko lelo, mosika na ba-Lutherien, ba-Metodiste, ná
ba-Pantekotiste, kino na esika ya kotiama lokumu ya mwana
mpe ngolu ya Konétolama. Mpo, ntango eteni oyo ya Lingomba,
ntangoMolimo ekokóta na kati na Lingomba oyo awa, ekosekwa;
mpe ekobimisa, ekobimisa basíkolami nyonso oyo bamamaki
Molimo yango.

Ba-Lutherien wana oyo bazalaki kuna, ná polé nyonso oyo
bazalaki na yango, na kolongisama; ba-Metodiste wana oyo
bazalaki kokweya na mabelé, mpe bazalaki kosopela bango
mai na elongi, mpo na Molimo oyo ezalaki kosimba bango na
eleko ya kobulisama; ba-Pantekotiste wana oyo bazalaki koleka-
leka na balabala mpe bazalaki kobenga bango “balobi-lobi,”
mpe, oh, “baoyo balobaka mingi,” mpe “na lokóta ya mabata,”
mpe nyonso wana; bakotelema na boyengebene, na miso na
Nzambe na Mokolo wana, ya solo mpenza, kaka ndenge Biblia
oyo ezali awa. Soki bondimaka ete nazali mosali…Bobengaka
ngai mosakoli na Ye; ngai moko namibengaka yango te. Kasi,
bóyoka, nazali koyebisa bino na Nkombo ya Nkolo. Baoyo bazali
kati na Klisto, Nzambe akomema bango elongo ná Ye, na Boyei
na Ye, na lisekwa,mpe bobele baoyo bazali kati naKlisto.
156 Ndenge nini bakótaka kati naKlisto, baninga na ngai?

“Na nzela na endimeli moko, biso nyonso tokoti”? Te.
“Na nzela na mbote ya loboko moko, biso nyonso tobendami

na kati”? Te.
“Na nzela na libatisi na mai moko, biso nyonso tobatisami

na kati”? Te.
To, “Na nzela ya denomination moko, biso nyonso tokoti na

denomination yango”? Te.
Kasi, “Na…” Bakorinti ya Liboso 12:13: “Na nzela na

Molimo moko,” Molimo Mosanto, Molimo na Nzambe, “biso
nyonso…” Metodiste, Batiste, Lutherien, Presbiterien, “Tozali
kotambola kati na Polé, ndenge Ye azali kati na Polé, tozali
na boyokani na bondeko bamoko na bamosusu, mpe Makila na
Yesu Klisto, Mwana na Nzambe, ezali kopetola biso na mabe
nyonso.” “Na nzela naMolimomoko, biso nyonso tobatisami kati
na Nzotomoko, mpe tokomi bazui ya ngolu na Ye.”
157 Bokoki kokende na Kosambisama te. “Ye oyo akoyoka
Maloba na Ngai mpe akondima.” Moto moko te akoki kondima,
soki azali na Molimo Mosanto te. “Mpe akondimela Ye oyo
atindi Ngai,” ntango Molimo Mosanto atatoli lisekwa na Ye.

“Azali na Bomoi ya Seko, mpe akosambisama te, kasi asili
kolongwa na kufa, mpe koingela na Bomoi.” Nini? Okoleka na
Kosambisama te. Okotelema liboso na Ngwende ya Mpembe te
mpo na kosambisama.

Ozali kosambisama nde awa mpenza. Osili koleka
kosambisama na yo ntango olekaki mpe olobaki: “Nazali na
ntina te, mpe boyebi na ngai ezali na ntina te. Nkolo, yaka
kati na ngai, zua ngai mpe kamba ngai, Nkolo. Etali ngai te
likambo nini mokili ya libóma oyo ekoloba. Kamba ngai, Nkolo,
na nzela na Molimo na Yo.” Osili kosambisama na ntango wana.
Mísambisa yo moko ete ozali na libóma mpo na Klisto, mpe, na
boyengebene na Ye, Mokolo wana, tokotelema kozanga kufa na
lolenge na Ye.
158 Lolenge bobele moko. Ndenge nini? “Na Molimo moko, biso
nyonso tobatisami kati na Nzoto moko.” Mpe ntango ozali kati
na Nzoto wana, kosambisama esíli kosambisa Nzoto wana, mpe
ondimi Ye lokola mbekampo na lisumu na yo.

Okoloba: “Nasalaki yango, Ndeko Branham.”
Na bongo, soki Molimo Mosanto ezongi mpe epesi yo elembo

moko lokola elembeteli, Molimo yango ekotisi yo na kati na
Nzoto ya Klisto. Obaluki na ngámbo mosusu, mpe okómi
ekelamo ya sika kati na Klisto Yesu. “Osili kolongwa na kufa,
mpo na koingela na Bomoi. Makambo ya kala esili koleka, mpe
okómi ya sika kati na Klisto!” Amen!
159 Oh, bolimbisi, tika ete nándimisa yo, ndeko na ngai
Moklisto, mobali to mwasi. Bótika te ete kolamuka oyo éleka
bino. Bosengeli kozua Molimo Mosanto. Ezali nini? Molimo
ya Nzambe. Ntina na Yango nini? Mpo na kotambwisa yo,
kokamba yo, kotondisa yo, kobulisa yo, kobenga yo óbima, mpo
na koingela na Lingomba.

Lingomba ezali nini, liloba oyo lingomba elingi koloba
nini? “Babéngami kobima, bakabwani.” Oh, nakokaki mpenza
kozua liteya moko uta na yango sika-sikoyo! “Babéngami
kobima, bakabwani,” bapaya, mosika na mokili, baleki nzela
mpe bapaya, kotatoláká ete awa, tozali na engumba ya mokili
oyo te, oyo tolingi kofanda kati na yango. Oh la la!
160 Lokola Abraham, Yisaka, ná Yakobo bafandaki, ntango
bazalaki kofanda na bahéma, na mboka yango. Bazalaki koloba
ete bazali baleki nzela mpe bapaya, momboto ya mosangoli ya
libula, mosangoli ya libula kuna; tata, mosangoli ya libula. Biso
tozali mimboto na bango. “Mpe bango bazalaki kozela Engumba
oyo Nzambe azalaki Motongi mpe Mosali na yango.” Amen.
Bazalaki kolukaluka.
161 Mpe, kino lelo, momboto na bango ezali kaka koluka
Engumba oyo ekoya, balobaka: “Nalingi kolongobana na mokili
oyo te. Nalingi eloko moko te ya kosala ná mokili oyo. Nalingi,
nazali kozela Engumba oyo etongami na nsuka minei. Nazali

kozela Engumba oyo ezali na Bomoi na Seko, oyo mói ekotikala
kolala te, epai wapi ki-mobange ekozala te, epai wapi bakotia
eteni ya elamba ya moindo na esimbeli ya ekuke te, to nkunda
moko namopanzi ya ngomba. Nazali kozela Engumba wana, oyo
Motongi mpe Mosali ezali Nzambe.”
162 Nzela ezali kaka moko mpo na komona yango. “Libanga
moko elongwaki na ngomba, kozanga lisungi ya maboko,
ebalukaki kino na mokili mpe epanzaki yango, mpe ekómaki
lokola blé…to mposo na esika oyo batutaka blé.” Tika ete
Libanga yango, Klisto Yesu; Libanga ya libaku mpo na mokili,
Libanga ya nsóni, Libanga ya litió, Libanga ya libaku mpo
na lingomba; kasi mpo na mondimi, Libanga ya motuya mpe
Libanga oyo ebendaka, Libanga ya assurance, Libanga ya
bopemi. Oh la la!

Kopema! Nayebi ete nasili kolongwa na kufa mpe koingela
na Bomoi. Elimo na ngai ezali na bopemi. Oh! “Bóya epai na
Ngai, bino nyonso oyo bolembi na mosala mpe na mikumba,
mpe Nakopesa bino bopemi na elimo na bino.” “E—elembo
oyo bakolobela mabe,” ndenge mo—mosakoli ayebisaki Maria.
Ekozala elembo, na ntembe te, ekozala. Kasi Ekozala assurance.
Ekozala bolingo. Ekozala kosepela. Ekozala eloko moko, oyo
oyebi ete osili kolongwa na kufampe koingela na Bomoi.
163 Ndeko na ngai ya mobali, ndeko na ngai ya mwasi; lokola
ndeko na bino, lokola mosali na bino kati na Klisto, bótika
nándimisa bino, na motema na ngai mobimba. Kotika ata moke
te ete likambo oyo éleka likoló yamotó na yo, to éleka pembeni na
yo, to na nsé na yo. Yamba Yango na motema na yo, mpe okozala
moto na esengo na mokili.

Nalaki yo te ete okozua milió moko ya ba-dollar. Te misie.
Ndeko Leo, nazali komona ete bilaka yango ekómi kopesama
mingi koleka sikoyo, “ba-milió ya ba-dollar,” makambo oyo
bato ndenge na ndenge balobáki. “Soki okomi Moklisto, okozua
milió moko ya ba-dollar mpe okokóma mozui.” Nalaki yo eloko
moko te.

Nazolaka yo eloko oyo, eloko bobele moko oyo nakoki
kolaka yo: Lobiko na Ye. Ngolu na Ye ekoki mpo na komekama
nyonso. Baoyo bazalaki na Pantekote, bazalaki ata na mposa
ya biloko oyo bazalaki na yango te. Sikoyo, kolobela ba-
millionnaire? Bango balingaki te biloko oyo bazalaki na yango,
Ndeko mwasi Angie.
164 Nakosepela koyoka yo ná Gertie koyemba, moko na mikolo
oyo (azali wapi?),Mpóso Ya Bozongi Na Ndako,moko na mikolo
oyo. Mingi kati na bango basílá kokatisa ndelo banda kala.
Oh la la!

Basengaki biloko ya minene te. Basengaki mbongo te. Ee,
Petelo alobaki: “Nazali na palata mpe wólo te, kasi oyo nazali
na yango, nakopesa yo yango.”

Ngai mpe nalobi yango na mpokwa oyo, baninga. Esengo,
bolingo, assurance, oyo nazali na yango mpo na Klisto mpe
lisekwa na Ye, oyo nazali na yango, napesi bino yango; napesi
bino yango, bino bana na Nzambe.

Mpe yaka kotikala na ekulusu soki Nzambe abengi yo, mpe
kotelema ata moke te. Ntango okoya lobi na mpokwa, yaka, to
okoti awa mpo na kotikala kino na nsuka, to oyei na liboso mpo
tóbondela mpe tótiela yo maboko. Kende…Yango nde motindo
yaBiblia, kotiela bangomabokompo bázuaMolimoMosanto. Na
nsima tokosala yango, okozonga na ndako na yo…Soki otikali
wana, soki otikali butu mobimba, tikala mokolo oyo ekolanda,
tikala mokolo oyo ekolanda lisusu, tikala na ntango nyonso ya
baféti, tikala kino na bonané,mpe koba kotikala, tikala kino.
165 Mpo, nyonso oyo tokolakisa lobi na mpokwa, tokotalisa bino
na Biblia ete oyo esengeli kosalema, ekosalema. Mpe ntango
Ekosalema, na bongo milimo mabe ya mitungisi ekokoka te…
Oyebi ete osili kolongwa na kufa mpe koingela na Bomoi. Okómi
ekelamo ya sika kati na Klisto Yesu. Bangonga ya esengo ya
Likoló ekobeta.
166 Ndeko Othal, nalobi na bino, epelisaka móto kati na
moto. Mobali moko afandi awa, ndeko na ngai, azalaki bandí,
kotamboláká ná mandóki na loketo na ye, kolukáká moto na
litúmú ya balabala, moto moko mpo ápanza motó na ye na
masási. Kasi likambo nini esalemaki? Mokolo moko, atalaki mpe
andimelaki Bomoi. Mpe akobaki kotambola. Akómaki kolanda
mayangani na ngai. Mpe mobola mobali yango, azalaki ata na
eloko ya kolia mpenza te, mpe azalaki kolala na zamba, na
mopanzi ya héma, ná nzala mpe ná mposa ya mai. Mokolo moko
Molimo Mosanto ayaki. Oh, ndeko na ngai, ebongolaki yo, boye
te? Ememaki Bomoi, mpe elongolaki kufa. Koyina elongwaki,
mpe bolingo ekotaki. Oh la la! Bongúná mpe koswana nyonso
ebulunganaki; Bomoi ya sika ekotaki.

Bótala bamosusu ná bamosusu awa, ná bamosusu ná
bamosusu lisusu, kino kuna. Oh, bangonga ya esengo ya Likolo
ezali kobeta! Baninga, lolenge mpo na ngai kotalisa yango
ezali te.
167 Bóyoka, mpo nákoka kotika likambo oyo, soki bondimi
litatoli na ngai, lokola mosali ya Klisto, mpe nameki kotalisa
bino na Biblia ya Nzambe ete ezali bongo. Mpe soki maloba na
ngai na ntina na yango emonani lokola likambo moko ya mwa
ndenge, bótala fotó wana na mokili ya science. Bótala malamu
mbuma yango, ete Likonzi na Móto oyo, oyo ekambaki Bana
ya Yisraele, bótala malamu mbuma oyo Yango eboti. Bótala oyo
Yango esalaka, oyo Yango elobaka.

Ezali ngai te moto nalobaka; ezali Ye nde alobaka na nzela
na yo, bomoni. Ezali ngai te moto namonaka emononeli; ezali
Ye nde alobaka na nzela na yo. Ezali ngai te moto nabikisaka

babeli; ezali Ye oyo azali kati na yo, nde abikisaka babeli. Ezali
ngai te moto nateyaka; nazali bibángá-bánga oyo alembá, mpe
nakimaka kaka soki nakanisi yango, kasi ezali Ye nde alobaka na
nzela na ngai. Ngai nayebi Liloba te; kasi Ye ayebi Yango. Ezali
bongo. Ezali bongo. Ezali nde bongo.

Mpe Ye wana. Mpe Mwanje na Nzambe yango moko azali
awa, kati na ndako oyo, nampokwa oyo. Oh, ndenge nalingi Ye!
168 Sikoyo bato boni balingi kozua Molimo Mosanto? Tótala
bomoi na biso malamu. Bato boni bazui Yango naino te, kasi
balingi kozua? Tombola loboko, loba: “Ndeko Branham, na
motema na ngai mobimba, nalingi kozua Molimo Mosanto.”
Nzambe ápambola bino, bisika nyonso.
169 Bato boni kati na bino baoyo bosílá kozua Yango, bakolinga
kosala ndenge basalaki na Misala 4, mpe koloba: “E Nkolo, E
Nkolo, sémbola loboko na Yo mpo na kobikisa babeli, mpe tálisa
bilembo mpe bikamwa na Nkombo ya Mwana mosanto na Yo
Yesu, mpe pesa ngai mpiko nyonso mpe bolingo, mpo na koloba,
mpe kotondisama ya sika”? Iyo, oyo ya ngai mpe yango oyo.
Nzambe, pesa ngai Yango.

Tógumba mitó, na bosembo nyonso, wana moto nyonso
asimbi mposa na ye na motema.
170 Nkolo Yesu, tosilisi mwa liyangani oyo na mpokwa oyo,
sima na boyokani na bondeko zinga-zinga na Liloba ná Molimo
Mosanto. Ndenge Apamboli biso mingi mpe asopi na mitema na
biso, mafuta ya Liloba na Ye! Ezali na batei, ezali na bato awa
batambolaki bomoi ya ndenge na ndenge, bameki mpe bamoni
ete Nkolo azali malamu. Toyebi sikoyo oyo Molimo Mosanto
ezali, elaka ya Nzambe. Ezali Bomoi ya Seko mpo na baoyo
nyonso bandimi.
171 Mpe toyebi ete Molimo Mosanto ezalaki Molimo ya Yesu
Klisto oyo etindamaki lisusu, mpe Azali na kati na biso lelo.
Ndenge Nzambe azaláká likoló na biso, na kati ya Likonzi na
Móto wana; na nsima Atambolaki elongo na biso, kati na…
na nzoto oyo ebengamaki Emanuele, “Nzambe elongo ná biso”;
mpe sikoyo Azali na kati na biso, na nzela na Molimo Mosanto,
Nzambe kati na biso. Oh!

Yesu alobaki: “Na mokolo wana bokoyeba ete Ngai nazali
kati na Tata, mpe bino bozali kati na Ngai, mpe Ngai nazali
kati na bino. Bokososola yango mokolo wana. Mpamba te, bozali
kati na mokili ya molili, tóloba, sikoyo, kasi mokolo wana
bokososola.”
172 Tata, ekokaki te kolimbolama polele mpe kobonga be,
mpamba te na bongo, tolingaki kozala na eloko moko te ya
kondimela. Kasi misala nyonso ya Nzambe eyangelamaka na
nzela ya kondima. Mpe, na kondimela Liloba na Yo, ndangá ya
Molimo Mosanto, oyo toyebi sikoyo oyo Yango ezali, nasengi ete
molimo nyonso oyo ezali na nzala awa étondisama na Molimo

Mosanto. Baoyo bazali na Yango te, mpe bazali na nzala na
Yango, bómikanisela kaka…Tokoloba na bango boye, Nkolo,
ete Olobaki: “Esengo na bino ntango bozali mpenza na nzala
mpe na mposa. Bokotondisama.” Ezali elaka. Mpe, ezali ata
lipamboli, kozala na nzala. Opambolami, kaka mpo oyebi ete
Nzambe alobi na yo,mpamba te Elobi: “Motomoko te akoki koya
epai naNgai, soki Tata naNgai abendi ye liboso te.”
173 Mpe, Nkolo, babundi ya kala oyo bazali awa, batombolaki
maboko. Ngai mpe natomboli oyo ya ngai. E Nkolo, pesa
biso makasi, pesa biso Nguya ya kosémbola loboko epai ya
Mwana mosanto na Yo Yesu, ete bilembo mpe bikamwa ésalema,
mpo ékóka kokóma lotómo ya bozindo koleka, likambo moko
ya monene, koleka oyo esílá kosalema. Pesa biso mpiko mpe
bolingo, ya koloba na bato. Sala yango, Nkolo. Zala elongo na
biso namakambo nyonso, tosengi yango naNkombo naYesu.
174 Lobi na mpokwa, Nkolo, tika ete mopepe makasi éya,
ékita na ndako oyo, ézala lokola Mokolo mosusu ya Pantekote.
Moboko esili kotiama. Nyonso ebelemi. Bangombe babomami,
bana ngombe ya mafuta babomami, bampate mibali babomami;
mesa ebelemi, bapaya babengami. ENkolo, tinda Yubilemoko ya
Pantekote, lobi na mpokwa, na kati ya ndako oyo, mpe tondisa
elimo nyonso na libatisi ya Molimo Mosanto. Sala yango, Tata.
Tosengi yango na Nkombo na Yesu. Amen.

Tokoyekola makambo mingi,
Tokozala na nzenze oyo esálémá na wólo,
Ya nsinga nkóto, ntango mosusu;
Tokoyemba, tokogánga mpe tokobina,
Mwana-mpate akokaukisa mpisoli na biso;
Tokozala na mpóso moko ya nkembo ya
kozonga na ndako,

Na mibu nkóto zomi ya liboso. (Amen!)
Makila ya motuya ya Mwana na Nzambe Ye
moko epetoli mpe ebulisi

Libota ya malamu mingi mpo na Nkombo na
Ye mpe babengami Mwasi na libala.

Atako batiolami awa mpe basambwisami,
mokolo moko Nkolo akolekisa

Baoyo baponámá na ekuke, mpe yango ebongi
mpo na makambo nyonso. 

